
ገፅ 4 ገፅ 5 ገፅ 7

‹‹ኣብ ክልል ትግራይ...6

”ህወሓት ሐዚ’ውን...7

ሄርሞን ፍቃዱ

ኣዲስ ኣበባ፡-ህወሓት ሐዚ ‘ውን ንመንእሰይ ትግራይ 
ናብ ዳግም ጥፍኣት ከእትው ዝገብሮ ዘሎ ምድላው 
ተዘይግበር ይምረፅ ክብላ ፕሮፌሰር ሃረገወይን ኣሰፋ 
ገሊፀን።

እተን ፕሮፌሰር ምስ ትካል ፕረስ ኢትዮጵያ ኣብ 
ዝገበርኦ ፃንሒት ከምዝገለፅኦ፣ ክሳዕ ሐዚ ኣብ ዝተኻየዱ 
ኲናታት ዝተፈላለየ ክሳራታት ስለዝበፅሐን ዝኾነ ረብሓ 
ስለዘይብሉን ሐዚ ኹናት ንምግባር ምሕሳብ ኣይምረፅን 
ኢለን።

 ከም ገለፃ ፕሮፌሰር ሃረገወይን፣ ሐዚ እናተሓሰበ ዘሎ 
ኲናት ተዘይግበር ይምረፅ፣ቕድም ክብል ዝተገበረ ብዙሕ 
ክሳራ ዘስዓበን ምስ ጎራብቲ ክልላት ከይተረፈ ኣብ ኸቢድ 
ወጥሪ  ዘእተወን ብዙሕ ክሳራ ዘስዓበ ምዃኑ ኣመልኪተን። 

እቲ ዝሓለፈ ከይኣክል ሐዚ ድማ ምሽብሻብ ኲናት 
ከምዝሕሰብ ዘሎ ምስማዕና ኣዝዩ ዘሕዝን ‘ዩ  ዝበላ እተን 
ፕሮፌሰር፣ እቲ እስካዕ ሐዚ ዝተገበረ ተደጋጋሚ ኲናት 
ዘስዓቦ ሳዕቤን ንምንታይ ‘ዩ ዘይተረድኦም? ሰላም ንዝደለየ 
ፈራሕ ዝበሃል ንምንታ ‘ዩ? ንጥይት ምፍራሕ እኮ ፅቡቕ ዩ፤ 
መንእሰይ ክነብርን ሃገሩ ከልምዕን እናተገበኦ ናብ ሞትን 
መቑሰልትን ንኽዳረግ ምግባር ኣዝዩ  ዘሕዝን ‘ዩ ክብላ 
ኣረዲአን።

«ጐጅለ ራዕዲ...6

«ህወሓት ሐዚ ’ውን ንመንእሰይ 
ትግራይ ናብ ዳግም ጥፍኣት ከእትው 

ምድላው ተዘይግበር ይምረፅ»
- ፕሮፌሰር ሃረገወይን ኣሰፋ

መኣርግ ገ/ሄር

ኣዲስ ኣበባ፡-     ኣዲስ ኣበባ፡- ህዝቢ ትግራይ ብናይ 
ሓሶት ፕሮፖጋንዳ ህወሓት ተታሊሉ ዳግማይ ናብ ኩናት 
ክኣቱ የብሉን ክብሉ ኣባል  ትግራይ ዲሞክራስያዊ 
ፓርቲ (ትዴፓ) ኮማንደር ገብረመስቀል ወልደሚካኤል 
ገሊፆም። 

ኮማንደር ገብረመስቀል ምስ ጋዜጣ ወጋሕታ ኣብ 
ዝነበሮም ፃኒሕት ከምዝገለፅዎ፣ ጉጅለ ህወሓት ሳልሳይ 
ኩናት ንምኽፋት ንህዝቢ ትግራይ የደናግሮ ኣሎ ‘ዩ። እዚ 
ድማ ነቲ ህዝቢ ናብ ተወሳኺ ቑልውላው ዘአቱ  ‘ዩ። 

ህዝቢ ትግራይ ብናይ ሓሶት ፕሮፖጋንዳ ህወሓት 
ተታሊሉ ናብ ተወሳኺ ፀገም ከይኣቱ ጥንቓቐ ክገብር 
ኣለዎ፤ ህዝቢ ካብ ሰላም  ‘ምበር ካብ ኩናት ክጥቀም 
ኣይኽእልን፤ ነዚ ብምርዳእ እምቢ ንዳግማይ ጥፍኣት 
ክብሎ ይግባእ ኢሎም። 

እዚ ጉጅለ እዚ ኩናት ንምቕፃል ዝገብሮ ዘሎ ጎስጓስ 
ህዝቢ ትግራይ ይኣኽለካ ክብሎ ይግባእ። እዚ ሓይሊ 
እዚ ናይ ጥፍኣት ጉጅለ  ‘ዩ። ኣብ ርእሲኡ ዝተፈላለየ 
ፅዕንቶ ብምሕዳር መንገዲ ሰላም ንኽመርፅ ፅዕንቶ 
ከሕድረሉን ከምዚ እንተዘይኮይኑ ድማ ብሓይሊ 
ከውግዶ ከምዝግባእ ኣተሓሳሲቦም።

ህዝቢ ትግራይ ብሰንኪ እዚ ጉጅለ እዚ ብዙሕ ክሳራ 
ከምዝበፅሖ ብምዝኽኻር፣ ህወሓት ሕዚ ‘ውን ዳግም 
ንህዝቢ ትግራይ ናብ ዝኸፍአ ፀገም ከእትዎ  ‘ዩ ኩናት 

ህዝቢ ትግራይ ብሓሶት 
ፕሮፖጋንዳ ህወሓት ተታሊሉ 

ዳግማይ ናብ ኩናት ክኣቱ 
የብሉን ተባሂሉ

ህዝቢ ትግራይ...6

ሄርሞን ፍቃዱ

ኣዲስ ኣበባ፡-ንዘበናት ፍልፍል ስቓይን መከራን ህዝቢ 
ትግራይ  ኾይኑ ዝፀንሐ ራዕዳዊ ህወሓት፤ እቲ ዝሓለፈ 
ከይኣኽሎ ሳልሳይ ዙር ኲናት ብምእዋጅ  ዳግም ስቓይ  
ንምፍጣር እናተዳለወ ‘ዩ ክብሉ ሓላፊ ዘፈር ኣወዳድባ 
ፓርቲ ብልፅግና ትግራይ ኣይተ ገብረፃዲቕ ገብረመድህን

”ጉጅለ ራዕዲ ሳልሳይ ዙር ኲናት 
ብምእዋጅ ንህዝቢ ትግራይ 

ከሳቕይ እናተዳለወ ’ዩ‘
- ኣይተ ገብረፃዲቕ ገብረመድህን

መኣርግ ገ/ሄር

ኣዲስ ኣበባ፡- ኣብ ክልል ትግራይ  ንሓሙሽተ ነጥቢ 
ክልተ ሚልዮን ህዝቢ ሰብኣዊ ሓገዝ እናተዋሃበ ምዃኑ 
ኮሚሽን ኣመራርሓ  ስራሕ ስግኣት ሓደጋ ኢትዮጵያ 
ኣፍሊጡ። ክሳብ ሕዚ ናብ ትግራይ ሰብኣዊ ሓገዝ ሒዘን 
ካብ ዝኸዳ ሓደ ሽሕን 626 መኻይን እተን 596 ጥራሕ 
ዝተመለሳ  ምዃነን ተጠቒሱ። 

ኣብ ኮምሽን ኣመራርሓ ስግኣት ሓደጋ ኢትዮጵያ  
ዳይሬክተር ርክብ ህዝብን መንግስትን ዝኾኑ ኣይተ ደበበ 
ዘውዴ ንትካል ፕረስ ኢትዮጵያ ከምዘፍለጥዎ፤ ምግብን 
ካብ ምግቢ ወፃኢ ከም መድሓኒትን ከምኡ 'ውን ናይ 
ትራንስፖርት ጥረ ገንዘብ ዝውውርን ሓዊሱ ንሓሙሽተ 
ነጥቢ ክልተ ሚልዮን ህዝቢ ድጋፍ እናተዋሃበ 'ዩ። 

ኣብቲ ክልል ድጋፍ ንዘድልዮም ወገናት ብዝተፈላለዩ 
ትካላት ኣቢሉ ዝበፅሕ ዘሎ መንግስቲ ኢትዮጵያ 
ብምፍቓዱን ብምስርሑን ከምዝኾነ ኣይተ ደበበ ገሊፆም። 

እቲ ሰብኣዊ ድጋፍ ብርክት ዝበለ ምግብን ካብ 
ምግቢ ወፃኢን ዝኾኑ ሓገዛት ዘጠቓለለ ከምዝኾነ፤ ኣብዚ 

”ኣብ ክልል ትግራይ ንሓሙሽተ ነጥቢ ክልተ
 ሚሊዮን ህዝቢ ሰብኣዊ ሓገዝ 

እናተዋህበ 'ዩ‘ 
-ኮምሽን ኣመራርሓ  ስራሕ ስግኣት ሓደጋ

ብርክት ዝበሉ ዓለም ለኸ ሰብኣዊ ድጋፋት ንህዝቢ እቲ 
ክልል እናሃቡ ከምዝርከቡ ጠቒሶም። 

ኣይተ ደበበ ከምዝበልዎ፣ ክሳብ 1 ጉንበት 2014ዓ.ም 

ብጥረ ገንዘብ ንምምሕዳርን ነቲ ፕሮግራም መፈፀሚን 
ዝኸውን ሓደ ነጥቢ 76 ቢልዮን ብር ናብቲ ክልል 
ክለኣኽ ተገይሩ 'ዩ። ነዚ ዘፈፅሙ ኣብቲ ከባቢ ዝንቐሳቐሱ 
ኣጋር ትካላት 'ዮም። 202ሺሕ79ኪሎ ግራም ዝተፈላለዩ 
መድሓኒታት ብዝተፈላለዩ ትካላት ሰብኣዊ ድጋፍ ብኣየር 
ናብቲ ክልል ከምዝተጎዓዘ ገሊፆም።

    ብተወሳኺ ብዝተፈላለዩ ትካላት ኣቕርብቲ 
ሰብኣዊ ሓገዛት 406 ሺሕ 403 ኪሎ ግራም ዝተመጣጠነ 
ምግቢን 91 ሺሕ 558 ኪሎ ግራም ምግቢ  ዘይኮኑ 
ዝተፈላለዩ ኣቑሑት ብኣየር ከምዝተጎዓዘ  ተዛሪቦም።

ከም ገለፃ ኣይተ ደበበ፣ ኣብ ወርሒ ሚያዝያ 
2014ዓ.ም 401 ሺሕ 29 ሊትር ነዳዲ  ተጓዒዙ 'ዩ። ክሳብ 
ሕዚ እዚ ብምጉዕዓዝ ደረጃ ብምድሪ ኣብ መቐለ ዝበፅሑ 
ከበድቲ መኻይን ሓደ ሺሕ 626 'ዮም። ካብዚአን 
ዝተመለሳ 596 ጥራሕ ምዃነን ጠቒሶም።  

    ከም ኣይተ ደበበ፤ ክሳብ ሕዚ ንግልጋሎት ሰብኣዊ 
ሓገዝ 221 ናይ ኣየር በረራ  ከምተገብረ ብምጥቓስ፤ ናብ 
ካልኦት ክልላት ይለኣኽ ካብ  ዘሎ ንላዕሊ ብዝበለፀ 83 

«ህወሓት ሕዚ ’ውን ኣብ ልዕሊ 
ህዝቢ ትግራይ ፖለቲካዊ 
ምድንጋር እናቐፀለ ’ዩ »

- ኮማንደር ገብረመስቀል ወልደሚካኤል

ጉጅለ ህወሓት መናእሰይ  
እናገደደ ብምዕጣቕ ንኹናት 
ብምድላው ሰላም ከይፍጠር 
እናሰርሐ ከምዝኾነ ተገሊፁ

ሞት ዝተፈረዶ ወልቀታይ 

ናይ 25 ዓመታት ስቓይ

መኣርግ ገ/ሄር

ኣዲስ ኣበባ፡- ኣብ ኢትዮጵያ ዝዓርፉ ዝነበሩ ፅዕንቶታት 
ብፅንዓት ህዝቢ፣ ብተሳትፎ ዳያስፖራን ዲፕሎማሲ ብምፅዋር 
ዝገደደ ፀገም ከይበፅሐና ቀፂልና ኢና ክብሉ ምክትል ቀዳማይ 
ሚኒስትርን ሚኒስትር ጉዳያት ወፃኢን ኣይተ ደመቀ መኮንን 
ገሊፆም። ምስ ኤርትራ ናይ ሓባር ረብሓ መሰረት ብምግባር 
ብምትሕብባር ንሰርሕ ኣለና ኢሎም።

ኣይተ ደመቀ  ፀብፃብ ኣፈፃፅማ ስራሕ 9 ኣዋርሕ 
ሚኒስቴር ጉዳያት ወፃኢ ናብ ባይቶ ወከልቲ ህዝቢ  
እንተቕርቡ፣ እቲ ሚኒስቴር ብሄራዊ ረብሓ ኢትዮጵያ 
ንክኽበር፣ ሉኡላውነት ሃገር ንክኽበር፣ ብናይ ሓባር ረብሓን 
ማዕርነትን ዝተደረኸ ርክብ ወፃኢ ዝተደረኸ ውፅኢታዊ 
ዲፕሎማሲ ኢኮኖሚ ብምክያድን ስራሕቲ ህንፀት ገፅታ 
ከምዝተኻየደ ኣረዲኦም።

ብተወሳኺ ኣብ ወፃኢ ዝነብሩ ኢትዮጵያውያንን  
ትውልደ ኢትዮጵያውያንን መሰሎም ንክሕሎ ዜጋ ተኮር 
ዲፕሎማሲ ከምኡ’ውን ኩለመዳያዊ ተሳትፎ ዲያስፖራ 
ምጥንኻር ኣንፈት ትኹረት ብምግባር ከምዝተሰርሐ 
ተዛሪቦም።

ኣብ ዝሓለፈ ሓደ ዓመት ኢትዮጵያ ውሽጣዊን ግዳማዊን 
ፈተናታት ኣንፀላልየምዋ እንትትፍተን ከምዝፀንሐት 
ገሊፆም። እቲ ፈተና ንምስጋር  ኢትዮጵያውያንን  ትውልደ 
ኢትዮጵያውያንን፣ ፈተውቲ ኢትዮጵያ ዲፕሎማሲ 
ብምድጋፍ ልዑል ርብርብ ዝገበረሉ ዓመት ከምዝኾነ 
ኣረዲኦም።

ኣብዚ እዋን ሓድነትና እንተዘይተሓሊዩ፣ ኢኮኖሚና 
እንተዘይጠንኪሩ፣ ሰላም እንተዘይነጊሱ ዝኾነ ይኹን ፃዕሪ 
እንተገበርና ‘ወን ውሽጣዊ ኩነታትና ብዲፕሎማሲ ፅዕንቶ 
ምሕዳሩ እሙን ‘ዩ ኢሎም።

ፅዕንቶታት ብፅንዓት ህዝቢ፣ ተሳትፎ ዲያስፖራን 
ዲፕሎማሲን ተፃዊርና ዝገደደ ፀገም እንተይበፅሐ ቀፂልና 
ኢና ‘ውን ኢሎም። ብመሰረት እዚ ንመላእ ህዝብን ፈተውቲ 
ኢትዮጵያን አመስጊኖም።

ኢትዮጵያ ምስ ጎረባብቲ ሃገራት ኣወንታዊ ርክብ ኣለዋ 
ዝበሉ ኣይተ ደመቀ፤ ብመሰረት እዚ ምስ ኤርትራ ናይ ሓባር 
ረብሓ መሰረት ብምግባር ብምትሕብባር ንሰርሕ ኣለና 
ኢሎም።

እቲ ርክብ ናብ ጠንካራ ምትሕብባር ኢኮኖሚ 

ንምስግጋር ዝተፈላለዩ ተግባራት ይካየድ ከምዘሎ ሓቢሮም።
“ዝውውር ሰብን ንግዲን ከባቢ ዶብ ዘሳልጡ ህንፀታት 

መሰረተ ልምዓት፣ ኣጠቓቕማ ወደብ፣ ልውውጥ ንግዲ፣ 
ጉምሩክ፣ ኢሚግሬሽንን ወዘተ ህዝብታት ክልቲአን ሃገራት 
ተረባሒ ዝገብሩ ማዕቐፋት ምትሕብባር ንምድላው ትኹረት 
ሂብና ንሰርሕ ኣለና” ኢሎም። ኣብ ሃገራት ወፃኢ ዝነብሩ 
ዳያስፖራታት ክልቲአን ሃገራት ዝተሓባበረ ድምፂ ኣወንታዊ 
ግደ ከምዝተፃወተ ገሊፆም።

ኣብ መንጎ ኢትዮጵያን ኬኒያን ዘሎ ታሪካዊ ርክብ 
ሐዚ ‘ውን ኣብ እወንታዊ ኩነታት ከምዘሎ ተዛሪቦም። 
ርክብ ክልቲአን ሃገራት ብዝበለፀ ንምጥንኻርን ተረባሕነት 
ህዝቢ ንምርግጋፅን ኣብ ዝተመረፁ ዓውዲታት ትኹረት 
ምትሕብባር ዘኽአል ፍሉይ ስምምዕነት ከምዝገበሩ 
ኣፍሊጦም።

ፕሮጀከት ላሙ በዝምልከት ክልቲአን ሃገራት ተረባሒ 
ዝገብር ዓብዪ ኣካል መሰረተ ልምዓት ከምዝኾነ ኣይተ 
ደመቀ ተዛሪቦም። ልውውጥ ንግዲ ኣታዊን ወፃኢን ኣብ ሓደ 
ማእኸል ቁፅፅር ንምትእንጋድ ዘኽእል ኣሰራርሓ ብሓባር 
ተዘርጊሑ ስራሕ ከምዝተጀመረ ኣዘኻኺሮም።

ኣብ ከባቢ ዶብ ዝነብሩ ህዝብታት ክልቲአን ሃገራት 
ተረባሒ ዝገብር ረቂቕ ስምምዕነት ንግዲ ዶብ ተዳልዩ 
ንውሳነ ከምዝቐረበ ሓቢሮም። ክልቲአን ሃገራት ብሓይሊ 
ኤሌክትሪክ ንምትእስሳር ዝተጀመረ ፃዕሪ ኣብ ፅቡቕ ኩነታት 
ከምዘሎ ምዝራቦም ግዜኢ ፀብፂቡ።

ኣዲስ ኣበባ፡- ኢትዮጵያ መጠነ ሰፊሕ መዋዕለ ንዋዮም 
ንምፍሳስ ዝደልዩ ቑርፀኛ ሰብ ሃፍቲ ንምቕባል ምችው ኩነታት 
ንምፍጣር ድልውቲ 'ያ ክብሉ ቀዳማይ ሚኒስትር ፌዴሪኢ 
ዶክተር ኣብይ ኣሕመድ ኣፍሊጦም። 

ቀዳማይ ሚኒስትር ዶክተር ኣብይ ኣሕመድ ኣብ ዝሓለፈ 
ዓርቢ ኣብ ቦሌ ለሚ ኢንዱስትሪያል ፓርክ ውሽጢ ዝርከብ 
ናይኢንቪቮ ግሩፕ ኢንቨስትመንት ማልተሪ ሱፍሌ ፋብሪካ 
ብቑሊ መሪቖም  እንትኸፍቱ፤ ኢትዮጵያ መዋዕለ ንዋዮም 
ንምፍሳስ ዝደልዩ ቖራፅነት ዘለዎም ሰብ ሃፍቲ ንምቕባል 
ምችው ኩነታት ንምፍጣር ድልውቲ 'ያ ከብሉ ኣፍሊጦም። 

ኢትዮጵያ ካብ መብዛሕተአን ሃገራት ኣፍሪካ ብዝሓሸ 
ደረጃ ንኢንቨስትመንት ምችውቲ 'ያ ዝበሉ እቶም ቀዳማይ 
ሚኒስትር፤ ብርክት  ኣብ ዝበሉ ሃገራት ኣፍሪካ ንኢንቨስትመንት 
ዝውዕል መሬት ምስ መንግስቲ ተወዓዒሎም ንምርካብ ኣፀጋሚ 
'ዩ። ካብዚ ብተፃራሪ ኣብ ኢትዮጵያ ግና መሬት ምርካብ 
ከምዝከኣል ጠቚሞም። 

ብመንግስቲ ደረጃ መሬት ብዝነኣሰ ዋጋ ብሊዝ ንሰብ 
ሃፍቲ እተመሓላልፍ ግንባር ቀደም ሃገር ኢትዮጵያ 'ያ ዝበሉ 
እቶም ቀዳማይ ሚኒስትር፤ ብኻልኣይ ደረጃ ኩሉ ፋብሪካ 
ዘድልዮ ሓይሊ ኤሌክትሪክ ብጣዕሚ ብዝቐነሰ ዋጋን ብቐሊሉ 
ምርካብ ከምዝከኣል ገሊፆም።  

      ብሳልሳይ ደረጃ ዝተማሃሩን ብፍጥነት ተማሂሮም ኣብ 
ፋብሪካ ክሰርሑ ዝኽእሉ መናእሰይ ብስፍሓት ኣብ ኢትዮጵያ 
ኣለዉ። ኣብ ካልኦት ሃገራት ግና ፋብሪካ ምስተኸፈተ 
ሰራሕተኛታት ካብ ደገ ብዝለዓለ ደሞዝ  ምምፃእ 'ዩ ዝፅበዮም 
ክብሉ ኣረዲኦም። 

  ኣብ ሃገርና ግና ብርክት ዝበሉ መናእሰይ ብምህላዎም 
ንእሽተይ ስልጠና እንተተዋሂብዎም ብፍጥነት ክሰርሑ 
ዝኽእሉ 'ዮም። ብምዃኑ ሕዚ ካብ ዘለዉ ኢንዱስትሪታት 

”ኢትዮጵያ መጠነ ሰፊሕ መዋእለ ንዋዮም ዘፍስሱ ሰብ ሃፍቲ ንምቕባል ድልውቲ 'ያ‘
- ቀዳማይ ሚኒስትር ዶክተር ኣብይ ኣሕመድ 

ብዝለዓለ ደረጃ ዝተማሃረ ሓይሊ ሰብ፣ ኢትዮጵያ ክተቅርብ 
ትኽእል 'ያ ኢሎም። 

 ራብዓይ ብዙሓት ግምት ዘይህብዎ ድማ ኢትዮጵያ በዓላ 
ኣባይ ዕዳጋ ምዃና 'ዩ። ኣብ ውሽጢ ሃገር ዝዳሎ ምህርቲ ከም 
ካልኦት ሃገራት ናብ ደገ ምልኣኽ ጥራሕ እንተይኮነስ ናብ 
ናይ ውሽጢ ሃገር ዕዳጋ ንምቕራብ ሰፊሕ ዕድል ከምዘለዎም 
ተዛሪቦም።  

ዝመፁ ኢንቨስተራት ንበዓርሶም ጥራሕ ምጥቓም 
እንተይኮነስ ንሃገራና ምጥቓም ዝኽእሉ ክኾኑ ኣለዎም። 
ብወገን መንግሥቲ ድማ ወፃኢ ብምውፃእ ንኢንቨስተራት 

ዝኸውን መሠረተ ልምዓት ክሃንፅ 'ዩ ኢሎም። ኣብ ዝሓለፉ 
ሰለስተ ዓመታት ጥራሕ ሰፊሕ ወፃኢ ብምግባር ትሻዓተ ናይ 
ኢንዱስትሪ ፓርክታት ሰለስተ ድማ ናይ ኣግሮ ኢንዱስትሪ 
ፓርክታት ምህናፁ ኣዘኪሮም።

እቶም ፓርክታት ሕዚ 'ውን ሙሉእ ብሙሉእ ብውልቀ 
ዘልምዑ ኣይተተሓዙን። ብምዃኑ ኢትዮጵያ ሰፊሕ ዓቕሚ 
ዘለዎምን ብትኽክል መገዲ ዝሰርሑ ሰብ ሃፍቲ ንምቕባል ካብ 
ዝኾነ ግዘ ንላዕሊ ድሌትን ምድላውን ከምዘለዋ ገሊፆም።   

ናብ ስራሕ ዝኣተወን ብፈረንሳውያን ዝምራሕ ፋብሪካ 
ብቑሊ በዚ ኣግባብ እዚ ምስ መንግስቲ ፈረንሳይ ብምዝርራብ 

ምዃኑ ጠቚሞም። 
ኣብ ቐረባ እዋን ኣብ ሃገረ ፈረንሳይ ኣብ ዝነበረና ፃኒሕት 

ንፕሬዚዳንት ኢማኑኤል ማክሮን ብዝቐረበሎም ፃውዒት 
መሰረት ሓቐኛን ብኣቕሚ ዝሓሹን  ብዘቐመጥዎ መጠን 
ግዘ ስርሖም ምስራሕ ዝኽእሉ ኢንቨስተራት ክጋብዙልናን 
ዝቐረበሎም ሕቶ ብምቕባል 'ዩ ነይሩ ክብሉ ዶክተር ኣብይ 
ኣፍሊጦም። በዚ መሰረት ናብ ኢትዮጵያ ካብ ዝመፅኡ 
ኢንቨስተራት እቲ ሓደ ብቑሊ ፋብሪካ ዝሃነፀ ኢንቪቮ ግሩፕ 
ምዃኑ ገሊፆም። 

እዚ ፋብሪካ ኣብ ዝሓፀረ ግዘ ናብ ስርሑ ብምእታዉ 
ንኣመራርሓን ሰራሕተኛታትን እንኳዕ ደስ በለኩም ብምባል፤ 
ነቲ ፋብሪካ ዘድልዮ ሙሉእ ብሙሉእ ኣቕርቦት ስገም ኣብ 
ውሽጢ ሃገር ምድላው ስለ ዝከኣል ዋላ ሓደ ኪሎ ካብ ደገ 
ኣይነአቱን ኢሎም።  

ነዚ ዘድሊ እኹል ማይ ኣለና፤ ንሕርሻ ዝጠቕማ ማሽናትን 
'ውን እናእተና ኢና። ንሓዱሽ ፋብሪካ ጥራሕ እንተይኮነስ 
ንኹሉ ፋብሪካ ብቑሊ  ዝኾን እታዎታት ካብ ውሽጢ ሃገር 
ክጥቐሙ ክንገብር ኢና። መንግስቲ 'ውን ኣድላይ ክትትልን 
ድጋፍን ክገብር 'ዩ ክብሉ ቃል ኣትዮም። 

ፕሬዚዳንት ፈረንሳይ ማክሮንን ኣብ ኢትዮጵያ ናይ 
ፈረንሳይ ኣምባሳደር ብዝኣተውዎ ቃል መሰረት ምስ ቱሪዝም 
ዝተተሓሓዙ ኣብ ላሊበላ ውቅር ኣብያተክርስቲያናት ከምኡ 
'ውን ኣብ ሕድሳት ቤተመንግሥቲ ንምስታፍ ፍቃደኛ ካብ 
ምዃኖም ብተወሳኺ ብዘፈር ኢንቨስትመንት 'ውን ሰብ ሃፍቲ 
ናብ ኢትዮጵያ ክመፁ ዝገበርዎ ሓገዝ ቀዳማይ ሚኒስትር 
ዶክተር ኣብይ ምስግና ኣቕሪቦም።

እዚ ብኢንቨስተራት ፈረንሳይ ዝተሃነፀ ፋብሪካ ብቑሊ 
ምስ ልዕሊ 50 ሺሕ ሓረስቶት ምትእስሳር ብምፍጣር ኣብ 
ዓመት 60 ሺሕ ቶን ብቑሊ ንምፍራይ ዘኽእል ምዃኑ ተገሊፁ።

”ፅዕንቶታት ብፅንዓት ህዝቢ፣ ብተሳትፎ ዳያስፖራን ዲፕሎማሲን 
ተፃዊርና ዝገደደ ፀገም እንተይበፅሐ ቀፂልና ኢና‘

-ኣይተ ደመቀ መኮነን 

ሄርሞን ፍቃዱ

ኣዲስ ኣበባ ፡-ጉጅለ ግብረ ራዕዲ ህወሓት ብወራር 
ኣብ ዝሓዞም ከባብታት ክልል ኣምሓራን ዓፋርን ዝተፈላለዩ 
ከባብታትን ከምዘይወፀ  ግልጋሎት ኮሙኒኬሽን መንግስቲ 
ኣፍሊጡ።

ሚኒስትር ግልጋሎት  ኮሙኒኬሽን መንግስቲ  ዶክተር 
ለገሰ ቱሉ ኣብ ዝሃቡዎ መግለፂ፣ ጉጅለ ግብረ ራዕዲ ህወሓት 
ንዓለም ለኸ ማሕበረሰብ ንምድንጋር ብወራር ካብ ዝሓዞም 
ከባቢታት ከምዝወፀ ይዛረብ ኣሎ። ይኹን ‘ምበር ሐዚ ‘ውን 
ኣብ ክልል ኣምሓራ ብወራር ካብ ዝሓዞም ዓዲኣርቃይ፣ 
ጠለምቲ፣ ኣበርገሌን ካልኦትን ኣጥወፅአን። ብተወሳኺ ኣብ 
ክልል ዓፋር  ወረዳታት   በራሕለ፣  ኮኖባ፣ ኣብዓላ፣ መጋሌ 
ኣይወፅአ’ን ኢሎም።

ከም እቶም ሚኒስትር ገለፃ ፥ ምንቅስቓሳት ቅልጡፍ ሓገዝ 
ንምግባር መንግስቲ ካብ ሓገዝቲ ትካላት ዝለዓሉ ሕቶታት 
ፈቲሑ ‘ዩ ዝበሉ እቶም  ሚኒስትር። ኣብ ዝሓለፈ ሰሙን 
ሰብኣዊ ሓገዝ ዝፀዓና 165 መኻይን መቐለ ከምዝኣተዋ እውን 
ኣብቲ መግለፂ ተዛሪቦም።

መንግስቲ ዓቕሙ ብዝፈቐዶ መጠን ትካላት ኣቕረብቲ 
ሓገዝ ምቕራብ ዝኽእልዎ ሓገዝ ንከቕርቡ ልዑል ፃዕሪ አንተገበረ 
‘ውን፣ ብኣንፃሩ  ድማ ግብረ ራዕዲ ህወሓት ስራሕቲ ምጉዕዓዝ 
ሓገዝ ንከይሳለጥ ዕንቅፋት ይኸውን ኣሎ ኢሎም።

ሓገዝ ንምስላጥ ክበሃል ካብ ዓፋር ወፃኢና ኢና ብዝብል 
ዝናፈስ ወረ መሰረተ ቢስ ‘ዩ ኢሎም።

ብኻሊእ መዳይ ድማ ግብረ ራዕዲ ህወሓት፣ መንግስቲ 
ናብ ትግራይ ሓገዝ ንከይቐርብ የተኣጓጉል ኣሎ፤ “ኣብ ክባ 
ብምእታው ትግራይ ብጥምየት ይቐፅዕ ኣሎ” ብዝብል ናይ 
ሓሶት ሓበሬታ ብምፍናው  መንግስቲ ይኸስስ ኣሎ ኢሎም።

ይኹን’ምበር ዝተፈላለዩ ከባቢታት ክልላት ዓፋርን 
ኣምሓራን ብሓይሊ ወረሪ ተቖፃፂሩ ነበርቲ ብምምዝባል 
ንስቓይ እናዳረገ ተኸቢበ፣ ጠምየ ወዘተ ዝብል ዝተለመደ 
ድራማ ፈፂሙ ተቐባልነት ኣይብሉን ኢሎም።

”እቲ ከባቢ ንምኽፋት  ናይ ግድን ናብ ኵናት ክኣቲ 
ይግደድ”  ብዝብል ነጋሪት ኵናትን ፍከራን ዳግማይ መናእሰይ 
ትግራይ ንምጭፍጫፍ ከምዝኾነ ‘ውን ኣፍቲ መግለፂ 
ተሓቢሩ።

ኣፈ ጉባኤ ቤት ምኽሪ ፌደሬሽን ኣይተ ኣገኘሁ ተሻገር  
ብወገኖም ግብረ ራዕዲ ህወሓት ኣብ ኣጎራበቲ ትግራይ ዘለዋ 
ክልላት ዳግም ወረራ ንምፍፃም ዝገብሮ ዘሎ ምድላው ካብ 
ስሕተቱ ዘይምምሃሩን ፀረ-ህዝቢነቱ ዝቐፀለሉ ምዃኑ ዘረጋግፅ 
ከምዝኾነን ዘርኢ ‘ዩ ክብሉ ተዛሪቦም።

ንህዝቢ ትግራይ ሰብኣዊ ሓገዝ ተበፃሒ ከይኾን እቲ ጉጅለ 
ንምትእጉጓል ዝገብሮ ሰብኣዊነት ዝጎደሎ ተግባር ማሕበረሰብ 
ዓለም ፅዕንቶ ንኽገብረሉ ሓቲቶም።

እቶም ኣፈ ጉባኤ ቤት ምኽሪ ኣብ እዋናዊ ጉዳያት ምስ 
ግልጋሎት ዜና ኢትዮጵያ ኣብ ዝነበሮም ፃንሒት፣ ግብረ ራዕዲ 
ህወሓት “ኣነ ጥራሕ ዘይመርሓ ኢትዮጵያ ትፍረስ” ኢሉ 
ብምልዓል ብቓልሲ ህዝቢ ጋህዲ ዝኾነ ለውጢ ንምትዕንቓፍ 
ይፅዕር ከምዘሎ ገሊፆም።

ዓለም ለኻዊ ትካላት ብዝተሳለጠ ሰብኣዊ ድጋፍ ተበፃሒ 
ምግባር ንኽኽእሉ መንግስቲ ብቆራፅነት ይሰርሕ ከምዘሎ 
ኣረዲኦም።

ይኹን ‘ምበር እቲ ጉጅለ ኣብ ጎራብቲ ክልላት ትግራይ 
ዳግም ወረራ ንምፍፃም ኣብ ምድላው ምህላዉ ኣብ ኣደባባይ 
ኣብ ምግላፅ ከምዝርከብን ዓለምለኻዊ ሚድያታት ከይተረፋ 
የቃልዐኦ ከምዘለዋን ገሊፆም።

ብኲናት ንዝተጎድኡ ከባብታት ንሓረስቶት ናይ ዘርእን 
መዳበርን ቀረብ ተበፃሒ ንምግባር ይስራሕ ምህላዉ ጠቒሶም፤ 
ኣብ ትግራይ ንስራሕቲ ሕርሻ ኮነ ንሰብኣዊ ቀረብ ዕንቅፋት 
ኮይኑ ከምዝቐጸለ ተዛሪቦም።

ኣብ ትግራይ ካብ ህፃናት ክሳብ ሽማግለታት ንኲናት 
የገድዶም ከምዘሎ ተዛሪቦም፤ ማሕበረሰብ ዓለም ነዚ ተግባሩ 
ክቃወሞን ብግልፂ ክኹንኖ ይግባእ ኢሎም።

ጉጅለ ግብረ ራዕዲ ህወሓት ካብ ዝተፈላለዩ ከባቢታት 
ክልል ኣምሓራን ዓፋርን  ከምዘይወፅአ ተገሊፁ
•	 ንኹናት	ዝገብሮ	ዘሎ	ምድላው	ካብ	ጌጉኡ	ዘይምምሃሩን	
			ፀረ-ህዝቢነቱን	መረጋገፂ’ዩ	ተባሂሉ

ዶክተር ለገሰ ቱሉ፤ ኣይተ ኣገኘሁ ተሻገር፤

ርእሰ ኣንቀፅ

ወጋሕታ

ዋና ስራሕ ፈፃሚ ትካል ፕረስ 
ኢትዮጵያ 

ቁፅሪ ስልኪ - 011-126-42-22
ዋና ኣሰናዳኢ

ፍቃዱ ሞላ

ኣድራሻ 
የካ ክ/ከ

ወረዳ 14

የቤት ቁጥር 520/20

ኢሜይል - fekadumola@press.et

ስልክ ቁጥር - 011-1-56-98-77

ዘፈር ልምዓትን ዕዳጋን ፕሮሞሽን
ኢሜይል - epapromotion@press.et 
ስልክ - 011-126-43-41
ፋክስ - 011-811-13-15

ክፍሊ መቐበሊ ምልላይ
ስልክ ቁጥር - 011-156-98-73
ፋክስ - 011-126-58-12

መተሓባበሪ ምልላይ ዕዳጋ
ስልክ - 011-1-26-43-39

መከፋፈሊ
ስልክ ቁጥር - 011-157-02-70

ኣሰናዳእቲ
ማዕረግ ገ/ሄር 
መሰረት ገ/ዮሃንስ
ሄርሞን ፍቃዱ

ነፃ ሓሳብ
እዚ ዓምዲ ኣብ ዝተፈላለዩ ፖለቲካዊ፣ ኢኮኖሚያዊን 
ማሕበራዊን ጉዳያት ዜጋታት ናፃ ሓሳቦም ዝህብሉ 

እዩ። ኣብዚ ዓምዲ ዝወፅኡ ፅሑፋት ናይ ክፍሊ 
ምስንዳእ ቅዋም አይኮኑን። 

ሄርሞን ፍቃዱ

ህዝቢ ትግራይ ካብ ዝሓለፈ ታሪኹ 
ብኢትዮጵያውነቱ ዝኣምን፣ ካብ ጥንቲ ጀሚሩ 
ንምኽባር ሉኣላውነት ሃገር ዝዓዘዘ ዋጋ እናኸፈለ 
ዝፀንሐ ኣብ ዝኾነ እዋን ኢትዮጵያውነቱ ኣብ ሕቶ 
ኣእትዩ ዘይፈልጥ  ህዝቢ ‘ዩ።

ብዛዕባ መንነት ህወሓት ቐደም ኣብ በረኻ 
እናሃለወ ዝፍለጥ  ጉዳይ ‘ዩ። እቲ ውዳበ ድሕሪ 
ስልጣን ምሓዙ ‘ውን እናጨቆነ ንመሰሎም 
ዝቃለሱ ዜጋታት ናብ ማእሰርቲ እናውረደ  
እናጥፈአ ሓቀኛ መንነቱ ብተግባር ኣመስኪሩ ‘ዩ።

ብሓይሊ  በትረ ስልጣን ሒዙ  ኣብ ዝፀንሐለን 
እዋናት እንተደልዩ ብሽም ዲሞክራሲ ቃሕ 
እንትብሎ ድማ ብፍሉይ ሓይልን ብፌደራልን 
ፀቒጡ እናገዝአ ፀኒሑ ‘ዩ። ካብ ናቱ ዝተፈለየ 
ኣረኣእያን ሓሳብን ዘለዎም ወገናት ዝተፈላለየ 
ሕብሪ እናለኸየ   ሓዱሽ ሽም እናለጠፈ ሰበብ 
ብምድላይ ብቀጥታ ይኹን ብዝረቐቐ መገዲ 
እናኣለየ፣ እናአሰረ፣ ኣድራሽኦም እናጥፈአ 
ምፅንሑን፤ ከምዚ ዝበሉ  ባህርታት  መግለፅታቱ 
ከምዝኾኑ ፀሓይ ዝወቕዖ ሓቂ ‘ዩ።

እዚ ንባዕሉ ፍሉይን ብሉፅን  ገይሩ ዝስእል 
ጉጅለ ኣብ መፅሓፍ ጆርጅ ኦርዌል ዝተጠቐሰ 
‹‹ኹሎም ሰባት ማዕረ’ዮም፤ ኾይኑ ግና ሓደ ሓደ 
ሰባት ካብ ኻልኦት ዝበለፁ ማዕረ ‘ዮም›› ብዝብል 
ኣጉቢጡ ብምትርጓም ናይ ባዕሉ ጉጀለ ጥራሕ 
ካብ ኻልኦት ኣብሊፁ እናጠቐመ ፀኒሑ ‘ዩ። 

እቲ ጉጅለ ተረፋተረፍ እናሃበ ዘሰማረዮም 
ባንዳታት ብሽም ህዝቢ ትግራይ ዕሙት ደጋፊ 
ናይቲ ኣገዛዝኣ ብምፍራይን ፍሉይ ተጠቀምቲ 
ከምዝኾኑ ገይሩ እንትነግረና  ዝበልዖ ኻሊእ 
ዘጉስዕ ድማ ኻሊእ እናኾነ ኣብ ዝሓለፉ ዓመታት 
እናነገሩና ፀኒሖም  ‘ዮም። እዚ ብምግባር ድማ  
ናይ ኣተሓሳስባ ባርነት ፈጢሩ ‘ዩ።

እቲ ህዝቢ ‘ውን ናይዚ ፕሮፖጋንዳ ተጠቃዒ  
ብምዃን፤ ፍርቁ ድማ ብፍርሒ እንትሕፀር፤  እቲ 
ኻሊእ ድማ ደቁን ኣሕዋቱን ስለዝኾኑን ምስቶም 

ዝተረፉ ድማ ብስጋን ብመውስቦን ዝተኣሳሰረ 
ብምዃኑ፤ ክንዲ ድሌቱ በደል እንተተፈፀሞ ሱቕታ 
ብምምራፅ ዓመታት ብስቓይ ኣሕሊፍዎ ‘ዩ።

ጉጅለ ህወሓት ካብ ቤተ መንግስቲ ኣራት ኪሎ 
ብቓልሲ ህዝቢ ኢትዮጵያ ካብ ስልጣን እንትባረር 
ንትግራይ ከም መዐረዲ  ስፍራ ገይርዋ ‘ዩ። እቲ 
ጉጅለ ድሕሪ ናብ መቐለ ምኻዱ ነቲ ለውጢ 
እናፅላልአ እንትቃወም ትግራይ ንኸይትልወጥ 
መገዲ እናዓፀወ ፀኒሑ ‘ዩ። በቲ ዝለመዶ መግዛእቲ 
እናመቓቐለ ብብሄር፣ ብዓሌት ብሓፈሻ ኣብ መንጎ 
ህዝቢ ጎንፂ እናጋፈሐ መርዚ እናነዝሐ ከምኡ 
‘ውን መዝሙር ኲናት እናዘመረ ኣስተውዒልናሉ 
ኢና።

ብፍላይ ድማ ኢትዮጵያ ክመርሕ ዝኽእል 
በይናዊ ውድብ ‹‹ኣነ ጥራሕ ‘የ›› ብዝብል ርድኢት 
እናዋቕዐ ብልዕልነት ሚዲያ  ካብ ምስ ኢትዮጵያ  
ንድሌት ምዕራባውያን ዝሐሸ ኣብሊፁ ፀኒሑ ‘ዩ። 
እዚ ጉጅለ ልዕሊ  ናይ ባንዳ ተግባሩ  ንኢትዮጵያ 
ዝደልያ እንትገዝኣን ልዕልነቱ ሒዙ እንትቕፅልን 
ጥራሕ ብምዃኑ፤ ኣብ ልዕሊ ሰራዊት መከላኸሊ 
ኢትዮጵያ መጥቃዕቲ ብምኽፋት ኣብ ልዕሊ 
ኢትዮጵያ ብዕሊ ኲናት ኸፊቱ ‘ዩ።

ኢትዮጵያ  ብምኽንያት መጥቃዕቲ እቲ ጉጅለ  
ከይፈተወት ናብ ኲናት ንምእታው ተገዲዳ ‘ያ፤ 
እቲ ጉጅለ ብግጉይ ኣተሓሳስባ ብዝፈነዎ ሓዊ 
ህዝቢ ትግራይ ናብ ዘይደልዮ ኲናት ብምእታው 
ናብ ስቓይን መከራን ኣእቲዎ ዩ።

መንግስቲ ንህዝቢ ብምሕሳብ መቐለ ገዲፉ 
ምስ ወፀ፤ ጉጅለ ህወሓት  ድሕሪ ካብ መቓብር 
ምውፅኡን ብዊልቸር እናተደፍአ ድሕሪ ምእታዉ 
ኹሉ ንኽወፍርን ንኽዕጠቕን ኣዋጅ ወፍሪ 
ብምእዋጅ  ኲናት ናብ ጎራብቲ ክልላት ክስፋሕፍሕ 
‘ውን ኽኢሉ  ‘ዩ። በይነይ ኣይመውትን ብዝብል 
ንህዝቢ ትግራይ ሒዙዎ ክጠፍእ ኣብ ውሳነ በፂሑ 
ኣብ ዝኸፈቶ ኣዝዩ ሓደገኛ ኲናት ብርክት ዝበሉ 
ኣጥፊኡ  ‘ዩ።

መረበታት ትግራይ  መንእሰይ ኣልቦ ክኾና 
ብምግባር፤ ካብ ስራሕቲ  ኣልዒሉ ሕርሻ ሓረስቶት  

ናብ ኲናት ዳጉንዎም ‘ዩ። ዝተረፎ ኣብ ማህፀን 
ኣዲኡ ዘሎ ዕሸል ጥራሕ ተዘይኮይኑ እርሳስ 
ንምሓዝ ዘይጠንከረ ኢድ ክላሽን ንኽጭብጥ 
ብምግባር ኣብ ታሪኽ ዓለም  ብምግባር ፀግዒ 
ጭካነ ታሪኽ ዓለም ዝተርኣየሉ መስካሕክሒ 
ትራጀዲ ፈፂሙ ‘ዩ።

ትርጉም ንዘይብሉ ኲናት ዓበይትን 
ህፃውንትን ብምእታው  ከም ቖፅሊ ክረግፉ  ገይሩ 
‘ዩ። ብሓሽሽ ዝሰኸሩ ዕሸላትን ዓበይትን ትግራይ 
ጥይት ናብ ዘደንፅወሉ፤ ላንቃ መትረየስ ናብ 
ዝኑቁየሉ ስፍራ ብዓይኒ ዑሙተይ  እናኾብኮበ 
ድራር ሓዊ ገይርዎም ‘ዩ።

ህዝቢ ትግራይ ኣብዚ ሐዚ እዋን ኣብ ኣዝዩ 
መስካሕክሒ ጭቆናን ውሽጣዊ መግዛእቲ 
ይርከብ። ህወሓት ከም ጓና ‘ምበር ከም በዓል 
ዓዲ ንትግራይ እናመሓደራ ኣይኮነን። እቲ ህዝቢ 
ባዕዳዊ ገዛኢ ከይመፆ ብተወለድቲ እቲ ክልል ኣብ 
ትሕቲ ባዕዳዊ መግዛእቲ ወዲቑ ‘ዩ።

ብዛዕባ ምጥማይ ህዝቢ ትግራይ ብተደጋጋሚ 
ዝልፍልፉ እቲ ጉጅለ መሰላቱን  ኣዝዩ ብዘደንቕ 
መልክዑ ንህዝቢ ትግራይ ዝመፀ እኽሊ ረድኤት 
ሎሚ ‘ውን ከም ትማሊ ንውልቃዊ ረብሕኦም 
እናውዐልዎ ‘ዮም።

ካብ ትማሊ እስካዕ ሐዚ እኽሊ ረድኤት 
ህዝቢ ትግራይ  እናበልዐ፤ ህዝቢ ካብ ጫፍ ናብ 
ጫፍ ንኲናት ዝዳጎነ ጉጅለ  ልዕሊ ዝኾነ ኣካል 
ንህዝቢ ትግራይ ግፍዒ ሒዙ ዝመፀ ዓብዪ 
መርገም ከምዝኾነ እናረጋገፀ  ቐፂሉ ዩ።

ህዝቢ ትግራይ ኣብ ልዕሊ ፀገሙ ዕዳ ኽፈል 
እናበሉ እናጨነቕዎ ስለዝኾኑ ክስደድ ተገዲዱ’ዩ፤ 
ናይ ባዕሉ ስልጣን ንምንዋሕ ‘ምበር  ንህዝቢ 
ትግራይ ርህራሀ ከምዘይብሉ እናሰርሖ ብዘሎ 
ስራሕ ምርግጋፅ ይከኣል ‘ዩ።

እዚ ዓፋኒ ጉጅለ ዳግም ኣዋጅ ኲናት ምግባሩ 
ህዝቢ ካብ ምውዳእ ሓሊፉ ኻሊእ ፋይዳ 
ከምዘይብሉ ዝእመን ‘ዩ። ወያነ ቐለብ ብዝሰፍሩሉ 
ተደጊፉ ንቑሩብ እዋናት እንተፀንሐኳ ከም 
ዝተነቓነቐ ስኒ ኣብ ቐረባ ምርጋፉ ኣይተርፍን።

ዘይዛሪ ጥፍኣት ጉጅለ ህወሓት

ኣብ ቀረባ እዋን መራሕቲ ጉጅለ ህወሓት 
ኣብ ዝተፈላለዩ መድረኻትን መራኸብቲ 
ሓፋሻትን መንግስቲ ንሰብኣዊነት ክብል ዝገበሮ 
ገንፂ ጠጠው ናይ ምባል ውሳነ፣ ብናታተቶም 
ፅዕንቶ ከምዝገበሮ እናተዛረቡ ህዝቢ ንኹናት 
እናለዓዓሉ ይርከቡ። ግና ሓሶት'ዩ። ብኹናት 
ዝደልይዎ ነገር ከሳኽዑ ከምዘይክእሉ ኣብ 
ዝሓለፉ እዋናት ዝፈተንዎም ፈተነታትን 
ዝበፅሖም ኪሳራን ምስክራት'ዮም።

ሐዚ ድማ ህዝቢ'ውን ‹‹ደቂና ኣበይ ኣለው›› 
ኢሉ ምሕታት ብምጅማሩ ኣብ ቅልውላው 
ዝርከብ ጉጅለ ህወሓት ንካሊእ ኹናት 
እናተዳለዉ ክምዝርከቡ መራሕቶም በቢ 
መድረኹ እናዓንደሩ ይርከቡ። እዚ ዕንዳራ 
ግና ካብ ህልቂትን ኪሳራን ወፃኢ ካሊእ ረብሓ 
ዘይብሉ ምዃኑ ህዝቢ ትግራይ ክፈልጥ ኣለዎ። 
ምፍላጥ ጥራሕ ዘይኮነስ ክቃወሞ ይግባእ። 

መራሕቲ ህወሓት ንኹናት ጎስጓስ ኣብ 
ዝገብሩሉ እዋን ዘልዕልዎ ሓደ ምኽንያት 
ሰብኣዊ ሓገዝ ክንድቲ ዝደለ ናብ ትግራይ 
እናኣተው ኣይኮነን ዝብል ዒባራ ምኽንያት'ዩ። 
ኮይኑ ግና  ጉጅለ ህወሓት ካብ ህዝቢ 
ብሓይሊን ብምግዳድን  ህዝቢ ካብ ዝረኸበን 

ጉዳይ ሰብኣዊ ረድኤት ንኹናት ምኽንያት ክኸውን ኣይኽእልን
ውሑዳት ረድኤት ኮረንሾ ኾነ ሕሩጭ  ኣምፅእ 
እናተብሃለ ከምዝወስድ ኣብ ናይ ቅድሚ ሐዚ 
ታሪኹ ይፈለጥ'ዩ። ሐዚ'ውን ተመሳሳሊ ተግባር 
እናፈፀመ ምዃኑ ካብ ትግራይ ናብ ክልል ኣምሓራ 
ዝመፅኡ ተጋሩ ገሊፆም'ዮም።ስለዚ ረድኤት 
ኣይኣተወን ዝብል ምኽንያት ግብእ ኣይኮነን።በዚ 
ምኽንያት ኹናት ክውልዕ'የ ምባል'ውን ግጉይ 
ውሳነ'ዩ።

ኮሚሽን ኣመራርሓ ስራሕ ስግኣት ሓደጋ 
ኢትዮጵያ ኣብ ክልል ትግራይ  ንሓሙሽተ ነጥቢ 
ክልተ ሚልዮን ህዝቢ ሰብኣዊ ሓገዝ እናተዋሃበ 
ምዃኑ ኣፍሊጡ ኣሎ። ኮይኑ ግና ክሳብ ሐዚ ናብ 
ትግራይ ሰብኣዊ ሓገዝ ሒዘን ካብ ዝኸዳ ሓደ 
ሽሕን 626 መኻይን እተን 596 ጥራሕ ዝተመለሳ  
ምዃነን'ውን ጠቒሱ ኣሎ። ካብዚ መንግስቲ 
ሰብኣዊ ረድኤት ናብ ትግራይ ናይ ምእታው 
ስራሕቲ እናሰርሐ ምዃኑ ምርዳእ ይከኣል። 

ናብ ትግራይ ምግብን ካብ ምግቢ ወፃኢ ከም 
መድሓኒትን ከምኡ 'ውን ናይ ትራንስፖርት ጥረ 
ገንዘብ ዝውውርን ሓዊሱ ንሓሙሽተ ነጥቢ ክልተ 
ሚልዮን ህዝቢ ድጋፍ እናተዋሃበ እንትኾን፣ 
ክሳብ 1 ጉንበት 2014ዓ.ም ንምምሕዳርን ነቲ 
ፕሮግራም መፈፀሚን ዝኸውን ሓደ ነጥቢ 76 

ቢልዮን ብር ናብቲ ክልል ክለኣኽ ተገይሩ 'ዩ። 
202ሺሕ79ኪሎ ግራም ዝተፈላለዩ መድሓኒታት 
ብዝተፈላለዩ ትካላት ሰብኣዊ ድጋፍ ብኣየር 
ትራንስፖርት ናብቲ ክልል ተጎዓዒዙ ኣሎ። 
ሐዚ'ውን እቲ ረድኤት ብምድርን ብኣየርን ናብ 
ትግራይ ንክኣቱ መንግስቲ እናሰርሐ ይርከብ።

ብዝተፈላለዩ ትካላት ኣቕርብቲ ሰብኣዊ 
ሓገዛት 406 ሺሕ 403 ኪሎ ግራም ዝተመጣጠነ 
ምግቢን 91 ሺሕ 558 ኪሎ ግራም ምግቢ  ዘይኮኑ 
ዝተፈላለዩ ኣቑሑት ብኣውሮፕላን  ተጎዓዒዙ 
ኣሎ። ኣብ ወርሒ ሚያዝያ 2014ዓ.ም 401 
ሺሕ 29 ሊትር ነዳዲ  ተጓዒዙ 'ዩ። ክሳብ ሐዚ 
ንግልጋሎት ሰብኣዊ ሓገዝ 221 ናይ ኣየር በረራ  
ተገይሩ ኣሎ። 83 ናይ ሰብኣዊ ሓገዝ ትካላት ኣብ 
ትግራይ ሰብኣዊ ሓገዝ ኣብ ምቕራብ እናተረባረቡ 
'ዮም፡ 

ብሓፈሻ ካብ ሓምለ 2013 ጀሚሩ 50 ሺሕ 
921 ሜትሪክ ቶን ምግቢ፤ ከም ማይ፣ መፅለሊ፣ 
ኣቑሑት፣ ፅሬት መሐለዊ ዝመሳሰሉ ትሽዓተ 
ሽሕ 563 ሜትሪክ ቶን ተወሰኽቲ ኣቑሑት 
ብዝተፈላለዩ ኣጋር ትካላት መቕረብቲ ሰብኣዊ 
ሓገዝ ኣቢሉ ብናይ ምድሪ መጎዓዝያ ናብቲ 
ክልል  ተጎዓዒዙ ኣሎ። ኮይኑ ሰብኣዊ ሓገዛት ናብ 

ትግራይ ኣትዮም እናሃለው ኣይኣተወን ምባልን 
ንኹናት ከም ምኽንያት ምቕራብን ጌጋ 'ዩ። 
እቲ ዝኣተወ ረድኤት  ናበይ ኣብፂሒክምዎ 
ኢሉ ህዝቢ ንጉጅለ ህወሓት ክሓትት ይግባእ።

ጉጅለ ህወሓት ካብ ህዝቢ ትግራይ 
እናተመንጠለ ንዕጡቓት እቲ ጉጅለ 'ዩ 
ዘውዕሎ ዘሎ።እዚ ተግባር ሓዊሱ ኣብ ልዕሊ 
ህዝቢ ትግራይ ብህወሓት ዝፍፀሙ ዘለዉ 
ግፍዕታት ኣዚዮም ብዙሓት'ዮም። ስለዝኾነ 
ህዝቢ ትግራይ ካብዞም ግፍዕታት ሓራ ክወፅእ 
ይግባእ። 

መራሕቲ ህወሓት ቕድሚ ሐዚ ዝፈፀምዎ 
ገበን ንኸይሕተቱ ሰላም ክህሉ ኣይደልዩን፤ 
ኣብ ልዕሊ ህዝቢ ትግራይ ይኹን ህዝቢ 
ኢትዮጵያ ብዙሕ ገበን ፈፂሞም 'ዮም። ስለዚ 
ሐዚ'ውን  ሰብኣዊ ረድኤት ኣይኣተወን ዝብል 
ዒባራ ምኽንያት ብምቕራብ ንኹናት ዝገብርዎ 
ዘለው ጎስጓስ ብቀንዱ ህዝቢ ትግራይ 
ከምኡ'ውን ዓለምለኸ ማሕበረሰብ ክውግዙ 
ይግባእ።ህዝቢ ትግራይ ድማ ናብ ዝገደደ 
ፀገም ዘእትዎ ስለዝኾነ ንኹናት ኣይተሓባበርን 
ክብል ይግባእ። ምኽንያቱ ጉዳይ ሰብኣዊ ሓገዝ 
ንኹናት ምኽንያት ክኸውን ኣይኽእልን። 



 ወጋሕታ 11 ጉንበት  2014   ዓ.ም         4    

እዋናዊ ዛዕባ

ሄርሞን ፍቃዱ

ኣይተ ኣበራ ኣለማየሁ በዓል ፀጋ ዕድመ 68 ዓመት 
‘ዮም። ካብ ዕድምኦም እቲ 25 ዓመታት ዘሕለፍዎ ኣብ 
ቤት ማእሰርቲ ‘ዩ። ኣብ ክልል ኣምሓራ ባዶ ሽዱሽተ ፣ 
ዓዲረመፅ፣ ጋሸና፣ ኣብ ሑመራ ገሃነም፣ ኣብ ክልል ዓፋር 
ከባቢ ዱብቲ ኣብ ውሽጢ መሬት ዝርከብ ፍሉይ ቤት 
ማእሰርቲ ከምኡ ‘ውን ኣብ ትግራይ ቤት ማእሰርቲ 
መቐለ  ‘ዮም ኣሕሊፎሞ።

ኣይተ ኣበራ ንማእሰርቲ ዝዳረጎም  ምኽንያት 
ወልቃይት ናይ ኣምሓራ ‘ምበር ናይ ትግራይ ኾይኑ 
ኣይፈልጥን ብዝብል ቕዋሞም ‘ዩ። ኣብ ደጀና ባዶ 
ሽዱሽተ እናሃለዉ ምስ ኣቡኦም ኣብ ሓደ ቦታ ተኣሲሮም 
ዓብዪ ስቓይ በፂሕዎም ‘ዩ። ብውሑዳት ካድረታት ወያነ 
ናይ ሞት ፍርዲ ተፈሪድዎም ሎሚ ወይ ፅባሕ ክቕተል 
‘የ እናበሉ ዓመታት ኣሕሊፎም ‘ዮም። እቲ 25 ዓመት 
ማእሰርቲ ንሞት ዝናፍቕሉ ግን ከኣ ፈፂሞም ዘይረኸብዎ 
እዋን ‘ዩ ይብሉ።

ኣይተ ኣበራ ኣብቲ ዝተኣሰርሉ  ቤት ማእሰርቲ 
ባዶ ሽዱሽተ ኣብ ዝነበረሉ እዋን ዝኽርታቱ የካፍሉ፤ 
መሰረታዊ ነገራት እንሆ። 

ኣቦ ሃይማኖት ደጀና

ቀሺ ኣለማየሁ ይግኣው ካብ ዘመነ ሃይለስላሴ 
ቀዳማይ ጀሚሩ ኣብ ደጀና ኣብ ዝርከብ ቤተክርስትያን 
ኣገልጊሎም ‘ዮም። ንማሕበረሰብ ክርስትያን ናይቲ 
ከባቢ ብቲ እምነት ስነ ምግባር ክሃንፁን፣ ክምህሩን 
ከስተምህሩን ፀኒሖም ‘ዮም። 

ኣብ 1974 ተጋደልቲ ህወሓት ኣብቲ ከባቢ ምስ 
ኣተዉ ዓበይቲ ዓዲን መራሕቲ ሃይማኖትን እቲ ከባቢ 
ኣኪቦም ንወልቃይት ከም ትግራይ ተቐቢሎም ንኻልኦት 
ክምህሩ ኣእሚኖምዎም። ቐሺ ኣለማየሁ ከም ኣቦ 
እምነት መጠን ብዛዕባ እምነት እናመሃረ እንከሎ ጉዳይ 
ወልቃይት ከልዕሉ ኣእሚንዎም። ቐሺ ኣለማየሁ እዚ 
ቅቡል ከምዘይኮነ ኣፅኒዖም ተዛረቡ። 

ወልቃይት ኣምሓራ ‘ምበር ኣካል ትግራይ ኮይኑ 
ከምዘይፈልጥ ብግልፂ ነገሮም፤ ህዝቢ ነዚ ግጉይ 
ኣተሓሳስባ ከምዘይቅበሎ ብግልፂ ገሊፁ። ዕላማ ህወሓት 
ንወልቃይት ምሓዝ ምዃኑ ዝተረድአ ቐሺ  ኣለማየሁ 
‘ውን ነዞም ሓይልታት ካብ ተግባሮም ክቑጠቡ ክምዕዱ 
ፈቲኖም ‘ዮም። ህወሓት ግን ሓደ ግዘ ሒዝዎ ዝመፅአ 
ዕላማ’ዩ በቲ ሓሳብ ኣይተሰማምዐሉን። የግዳስ ንኣቕሽቲ 
ከጠንቅቑን ንቤተ ክርስቲያን ዘዋርድ ኣተሓሕዛ ክገብሩን 
ጀመሩ። 

 ተጋደልቲ ህወሓት ኣብ ቤተ ክርስትያን ደቂ 
ኣንስትዮ ይዕምፁ፤ ኣፅዋር ‘ውን ይእክቡ ስለዝነበረ ቤተ 
ክርስቲያን ቤት ርኹሳት መናፍስቲ ክትከውን የብላን 
ብዝብል ሓሳብ ኣትሪሮም ተቓዊሞም’ዮም። በዚ ቂም 
ዝሓዙ ካድረታት  ህወሓት  ንቐሺ ኣለማየሁ ባዶ ሽዱሽተ 
ናብ ዝብሃል ቤት ማሑየር ኣእተውዎም። ኣዝዮም ድማ  
ተሃስዮም። ናይ ምእሳር ጉዳይ ጥራይ ኣይኮነን። ንስድራ 
ቤቶም ከሳቕዩ፤ ንብረቶም መንዚዖሞም ‘ዮም። 

ውርሻ ስቓይ 
ቐሺ ኣለማየሁ ኣብ ባዶ ሽዱሽተ እንትኣትዉ ኣይተ 

ኣበራ ወዲ 28 ዓመት ‘ዮም ነይሮም። ኣብቲ እዋን 
ህወሓት ንኣቦ ኣሲሩ ውላድ ከምፅእ ልሙድ ስለዝነበረ  
ኣበራ ግዳይ ህወሓት ኮይኑ። ገዝኦም ንግሆን ለይትን 
ብካድረታትን ዕጡቓትን ህወሓት ስድራ ቤቶም ተዘምተ፣ 
እታ ስድራ ድማ ዕንወት ኣጋጠማ። ዓራት ከይተረፈ 
ተወሲዱ እቶም ኣባላት ስድራ ተሳቒዮም። ኣይተ ኣበራ 
ግና ነዚ ግፍዒ ክቕበሎ የብሉን ብምባል ምስ ካልኦት 
ንህወሓት ንምቅላስ ናብ በረኻ ኣተዉ። ወልቃይት ሓራ 
ክሳብ ዝወፅእ ኣብ በረኻ ክዋጋኡ መረፁ። ናብ ቋራን 
መተማን ተጓዒዞም ምስ ህወሓት ተዋጊኦም። 

ኣብዚ ኩነታት እዚ ኣይተ  ኣበራ ክሳብ 1983 ዓ/ም 
ህወሓት ንኣዲስ ኣበባ ክሳብ ትቆፃፀር ኣብ ዝተፈላለየ 
ከባቢታት ምስ ህወሓት ተዋጊኦም’ዮም። ህወሓት ኣብ 
በረኻ ዘለኹም ናብ ሰላማዊ መገዲ ኣቲኹም ሰላማዊ 
ሂወት ምምራሕ ትኽእሉ ዝብል ፃውዒት መሰረት ናብ 
ዓዶም ተመሊሶም ናብ ስራሕቲ ሕርሾኦም ኣቲዮም።

 እንተኾነ ግን ቂም ዝቋፀረን ዘይርስዕን  ህወሓት 

መፅብዕኡ ኣፍሪሱ ነቶም ፃውዒት ሰላም ተቐቢሎም 
ዝነበሩ  እን ኣይተ ኣበራ ዝርከብዎም ብርክት ዝበሉ ደቂ 
ዓዲ(ኣባላት ከፋኝ) ኣኪቡ ናብ ባዶ ሽዱሽተ መለሶም። 
እቲ ግፍዒ’ውን ከም ሓድሽ  ‹‹ሀ››  ኢሉ ጀመረ። 

ፃኒሒት ቤት ማእሰርቲ
ብመሰረት ሓበሬታ  ኣይተ ኣበራ  ንፈለማ እዋን  ኣብ 

ባዶ ሽዱሽተ ተኣሲሮም። ኣብ ባዶ  ሽዱሽተ  ኣብ ወዲ 
ሰብ ይፍፀሙ’ዮም ተባሂሉ  ዘይሕሰብ ስቓይ ረኣዩ። ባዶ 
ሽዱሽተ ካብ እምኒ ዝተሰርሐን ብመሬት ዝተኸበበን 
ትሕቲ መሬት ዝኾነ ሲኦል ‘ዩ። ኣብኡ ምሕዳር ዓቢ 
መቕፃዕቲ ‘ዩ ምኽንያቱ እቲ ቦታ ኣዝዩ ውዑይን 

ብኣኻውሕ ዝተኸበበን ‘ዩ። ኣብ ሓደ መዳጐኒ ደምበ 
ክሳዕ 600 ሰባት ይሕዝ። 

እቲ ቤት ማእሰርቲ ኣብ ትሕቲ እምባ ኣብ ዝርከብ 
ፅምው ዝበለ ቦታ ይርከብ። እሱራት ብቐትሪ ይእሰሩ 
ነበሩ፣ ለይቲ ድማ በቢ ሓደ ንምርመራ ይወፁ ነበሩ። ናብ 
ካልእ ኣብ ጥቓኦም ዝርከብ መዳጎኒ ማእከል ተወሲዶም 
ዝተፈላለዩ ዓይነት ስቅያት ከም ዝበፅሖም ይገልፁ። 
ሰባት ጥራይ ኣይኮኑን ብበትሪ ዝቕጥቀጡ  መዶሻ ‘ውን 
ይጥቀም ‘ዩ። ቑሩብ እንተ ኣሸጊሩ መጀመርያ ብመዶሻ  
ርእሱ ተወቒዑ ውነኡ ክስሕት ይግበር። ድሕሪኡ እንተ 
ሞይቱ’ውን ኣኸለ። ናቱ ታሪኽ ኣብዚ‘ዩ ይውዳእ። ካብ 
ምስሓት ውነኡ እንተተመሊሱ ድማ ካልእ ዓይነት ናይ 
ስቓይ ቅፅዓት የጋጥሞ። መብዛሕትኦም ንምርመራ ካብ 
ዝወፅኡ ተመርመርቲ  መብዛሒቲኦም ከይተመለሱ 
ይተርፉ ነይሮም። 

ከም ኣገላልፃ  ኣይተ ኣበራ ንሶም ብዙሕ ጊዜ ናብቲ 
ከባቢ ተወሲዶም ከም ዝተቐጥቀጡ ገሊፆም። ኣብ እዋን 
ምርመራ ካብ ዝቐርቡሎም ሕቶታት  ንስኻ ወልቃይት 
ናይ ኣምሓራ ‘ምበር ናይ ትግራይ ኣይኮንካን ኢልካ ብረት 
ኣልዒልካ ተዋጊኢኻ፣ ሂወት ተጋደልቲ ኣጥፍኢኻ፣ ህዝቢ 
ኣብ ልዕሌና ኣለዓዒልካ ዝብሉ ከምዝርከብዎም ይገልፁ። 

ኣይተ ኣበራ ካብ ቤት ማእሰርቲ ባዶ ሽዱሽተ ናብ 
ዓዲረመፅ ካብኡ ናብ ሑመራ ቐፂሉ ሽረን መቐለን 
ተወሲዶም  ተኣሲሮም። ብድሕሪኡ ካብ ኣላማጣ ክሳብ 
ዓፋር ኣብ ቤት ማእሰርቲታት ተንከራቲቶም። ኣብ 
መወዳእታ ድማ ቤት ፍርዲ ከይቀረቡ ኣባላት ህወሓት 
ተኣኪቦም ሞት ከምዝፈረዱሎም ይገልፁ።

ከም ኣገላልፃ ኣይተ ኣበራ  ኣብቲ እዋን ክቐትልዎ 
እንተዝደልዩ  ብይን ኣየድልን ነይሩ። ምኽንያቱ ብዙሓት 
ተወሲዶም ቀሪዮም ‘ዮም። ይኹን ‘ምበር ብሽም 
ኣቐሚጥኻ ካብ ሎሚ ፅባሕ ክንመውት ኢና እንዳበሉ  
ብደዎም ንክሞቱ ተሓሲቡ ከምዝኾነ ይዛረቡ። 

ኣይተ ኣበራ ናይ ሞት ፍርዲ ምስ ተፈረዶም 
ፅባሕ ወሲዶም ክቐትሉኒ’ዮም ብምባል ተስፋ ቖሪፆም 
ከምዝነበሩ ይገልፁ። ገለ ካብቶም ዝተወሰዱ ኣዕሩኽቶም  
በቢ ግዜኡ እናተወሰዱ ብኡ ይተርፉ ስለዝነበረ፤ 
ንሶም’ውን ብቐፃሊ ናይ ኣዕርኹቶም ዕጫ ሓደ መዓልቲ 
ይበፅሐኒ ብዝብል ኩል ግዘ ምስ ሞት ምንባሮም 
ይዛረቡ። 

በዚ መገዲ ናይ ሞት ፍርደኛ ኮይንኻ ብስቓይን 
ስኽፍታት ምንባር እቲ ሓደ ካብ ሜላታት ስቅያት ህወሓት 
‘ዩ ዝበሉ ኣይተ ኣበራ፤ ሓደኣፉ ሞይትኻ ምዕራፍ  ክሳብ 
ዝምነዩ ኣብ ልዑል ሞራላውን ስነ-ኣእምሮኣውን ጭንቀት 
ከም ዝነበረ ‘ውን ይዝክሩ። 

ብዘይካ እዚ  ኣብ ከምዚ ዝኣመሰለ ኹነታት ኸለዉ 
“ሞት ተፈሪድኩም ኣሎ፤ እቲ ዝተረፈካ ምርሻን ጥራይ 

ሞት ዝተፈረዶ ወልቀታይ ናይ 25 ዓመታት ስቓይ
‘ዩ ›› ብዝብል ብደውካ ንክትሞት ይገብሩኻ ይብሉ። በዚ 
ኩነታት ሞት ተፈሪድዎም ብሰቐቐንን ስግኣትን ጥራሕ 
ንኸቢድ ሕማም ኣእምሮን  ዝተሳቐዩን ውነኦም ዝሰሓቱ  
ብዙሓት እሱራት ከምዝነበሩ ይዝከር። 

ኣብ ቤት ማእሰርቲ  ዘይተፈፀመ ግህሰት ከም ዘየለ 
ዝገለፁ ኣይተ ኣበራ፣ ኣብ ርእሲ መግረፍትን ስቅያትን 
ሞራል ንምድሃል ብዙሓት ተግባራት ከም ዝነበሩ 
ሓቢሮም። ንኣብነት ጀሪካን ኣብ ክልተ ቦታ ብምስንጣቕ 
ምሸት ምሸት ሰገራን ሽንትን ክንሸነሉ ብምግባር ቀትሪ 
ድማ ምግቢ ንክንምገበሉ ይግበር ነይሩ ይብሉ።

ብመሰረት ሓበሬታ  ኣይተ ኣበራ ኣብቲ ቤት 
ማእሰርቲ ሰንሰለት ካብ ኢድን እግርን ኣይወርድን። 
በዚውን ዝመውት ኣሎ። ኣስከሬን ክሳብ ሰለስተ መዓልቲ 
ከይወፅእ ብምግባር ንክጨን ይገበር ነይሩ ይብሉ ኣይተ 
ኣለማየሁ።

ዝኾነ ኾይኑ በዚ መልክዕ ናይ ሞት ፍርደኛ ኮይኖም 
ካብ ሓደ ቤት ማእሰርቲ ናብ ካልእ ቤት ማእሰርቲ 
ብምስግጋር በቢግዜኡ ብሽም ምርመራ ወፂኦም 
ከይተመለሱ ዝተረፉ ብዙሓት’ዮም። ን25 ዓመታት  
ስድራ ቤቶምን ኣዝማዶምን ከመይ ከምዝኾኑ ሓበሬታ 
ኣይነበሮምን። 

ሓደ መዓልቲ ኣይተ ኣበራ ተፀዊዖም እቲ ናይ 
ሞት ፍርዲ ናብ ዕድመ ልክዕ ማእሰርቲ ከም ዝተቐየረ 
ተነገሮም። ብድሕሪኡ ናብ ሓደ ኣብ ዓፋር ዝርከብ 
ሕቡእ ቤት ማእሰርቲ ተላኢኾም። ድሕሪ  ማእሰርቲ 
25 ዓመታት   ድማ ብ1988 ተፈቲሖም ናብ ዓዶም 
ተመሊሶም። 

ናይ ሞት ፍርዲ ስነ ኣእምሯዊ ቅልውላው 

ኣብ ዩኒቨርስቲ ኣዲስ ኣበባ ኣብ ክፍሊ ትምህርቲ 
ስነ-ልቦና ረዳት ፕሮፌሰር ዶክተር ትዕግስት ውሂብ 
ከም ዝገለፅዎ፤  ቤት ማእሰርቲ ኣብ ደቂ ሰባት ዓብዪ 
ናይ ስነ-ልቦና ፀቕጢ ዝግበረሉ ቦታ ‘ዩ። ሓደ ሰብ ናብ 
ቤት ማእሰርቲ ክኣቱ ከሎ ካብ ዝተፈላለዩ መሰላት 
ስለዝግደብ ወይ ስለ ዝስእን    ናፅነት ዝግብኦ ወዲሰብን 
ኣእምሮን ናፅነት ዝህቦ ዕረፍቲ ይስእን። ከም ውፅኢቱ 
ድማ ኣብ ኩሉ ብርክታት  ዘለው አብያተ ማእሰርቲ 
ምንጪ ስነኣእምሯዊ ቀውሲ ‘የን። 

ቤት ማእሰርቲ ሓደ ሰብ ኣብ ትሕቲ ቁፅፅር ካሊእ 
ሰብ  ዝኾነሉን ብናፃ ክንቀሳቐስ ዘይኽእለሉ፣ ዝተገደበ 
ንጥፈታት ዝካየደሉ ቦታ ስለዝኾነ  ኣእምሮ ብውሑዳት 
ነገራት ጥራይ ‘ዩ ዝዕገት። 

እቲ ኣብ ወልቃይት ተኣሲሩ ዝበሃል ዘሎ ኣካላዊ 
ጥራሕ ዘይኮነስ ስነ ኣእምሮኣዊ ‘ውን ‘ዩ። ማእሰርቲ 
ቃንዛ ከስዕብ ዝኽእልን ከቢድ ስምዒታዊ ጉድኣት 
ከስዕብ ዝኽእልን ‘ዩ። ኣብ ከምዚ ኩነታት ግዜ ዘሕልፉ 
ሰባት ብኸቢድ ሕማም ኣእምሮን ሞትን ከይተረፈ ናይ 
ምቅላዕ ተኽእሎኦም ዝለዓለ ‘ዩ። 

ዶክተር ትዕግስት ከምዚ ዓይነት ኩነታት ንሰባት ኣብ 
ክንዲ ምምሃር ብዘይ ቤት ፍርዲ ፍርዲ ሂብካ ምቕማጥ 
ካብ ምቕታል ንላዕሊ ሰባት  ከምዚ ዓይነት ስቅያትን 
ስነ-ኣእምሮኣዊ ስንባደን ዘስዕብ ምዃኑ የረድኣ። ከም 
ውፅኢቱ ድማ  ከምዚ ዝኣመሰለ ጭንቀት ብዛዕባ ሞት 
ብቐፃሊ ስለ ዝሓስብ  ብዙሕ ስነ-ኣእምሮኣዊ ጭንቀት 
ከስዕብ ይኽእል ‘ዩ። ከም ውፅኢቱ ድማ ሰባት ይሳቐዩን 
ይሞቱን ኣለዉ። 

ኣብ ከምዚ ዓይነት ኩነታት ሰባት ዓርሶም ናይ 
ምጥፋእ  ኣጋጣምታ ‘ውን  ኣለዎም፤ እዚ  ከምዚ 
ዝኣመሰለ ዓይነት ስቅያት ብዝኸፍአ መገዲ ክቕፅል ከም 
ዘይብሉ መፅናዕትታት ይሕብሩ። 

ኣይተ ኣበራ ህወሓት ፍርቂ ህይወተይ መንዚዑኒ 
‘ዩ ይብሉ። ኣብዚ ዘሕለፍክዎ ዓመታት ንባዕለይን 
ንስድራይን ከምኡ’ውን ንሃገረይ ብዙሕ ስራሕቲ 
ከበርክት ምኽኣልኩ ነይረ፤ ኾይኑ ግና ኣብ ዘይሓጥያተይ 
ህይወተይ መንዚዖምኒ ክብሉ ብእንፅርፅሮት ይገልፁ።

ኣይተ ኣበራ በዓል ነጋ ኣስረስ፣ ቻላቸው ታደሰ  
ዝበሃሉ  መሓዙቶም ናበይ ከም ዝኣተዉ ኣይፍለጥን፣ 
ኣሰሮም ከምዘየለ ይዛረቡ። ኣፍቲ እዋን ካብ መንጎ 
ንማእሰርቲ ዝተዳረጉ ሰባት መብዛሕትኦም ሞይቶም 
‘ዮም፤ እቶም ዕድለኛታት ድማ ካብ ሃገር ወፂኦም 
ተሰዲዶም ‘ዮም ምስበሉ፤ ኣነ ግና ድሕሪ ብዙሕ ስቓይ 
ታሪኽ ክዛረብ ብምኽኣለይ ዕድለኛ ‘የ ይብሉ።

በዚ መገዲ ናይ ሞት ፍርደኛ 
ኮይንኻ ብስቓይን ስኽፍታት 
ምንባር እቲ ሓደ ካብ 

ሜላታት ስቅያት ህወሓት ‘ዩ 

ዕዱም ጋሻ

ወጋሕታ፡- መንግስቲ ድሌት ኩናት 
ከምዘይብሉን ህወሓት ኩናት ንምጅማር ዝገብሮ 
ዘሎ ምድላው ህዝቢ ትግራይን ማሕበረሰብ 
ዓለምን ፅዕንቶ ከሕድርሉ ከምዝግባእ 
ኣተሓሳሲቡ ’ዩ። እስቲ ኣብዚ ዘለዎም ርኢቶ 
ይግለፁልና። 

ኮማንደር ገብረመስቀል፡- መንግስቲ ዘቕረቦ 
ሓሳብ ትኽክል ‘ዩ፤ ኩናት ንማንም ኣይጠቕምን። 
ብፍላይ ንህዝቢ ትግራይ ብጣዕሚ ጎዲእዎ ‘ዩ። 
ህወሓት ንህዝቢ ኢትዮጵያን ትግራይን ንዘመናት ብናይ 
ሓሶት ፖለቲካ ኣዳናጊሩ ናብ ኩናት ክኣትዉ ገይርዎም 
‘ዩ። እዚ ኩናት ከም ሃገር ዓብዪ ጉድኣት ኣብፂሑ ‘ዩ። 
ሕዚ ‘ውን እንተኾነ ብፍላይ ንህዝቢ ትግራይ ኣብዪ 
ዋጋ እናኽፈሎ ‘ዩ ዝርከብ። 

ብሰንኪ እዚ ጉጅለ እዚ ህዝቢ ትግራይ ክሳብ ሕዚ 
እንተይፈለጠ ተዳናጊሩ ናብ ኩናት ኣትዩ ‘ዩ። ድሕሪ 
ሕዚ ግና ደጊሙ ክዳናገር የብሉን። ድሕሪ ደጊም ናብ 
ኩናት ኣይንኣቱን፤ ደቕና ኣይንህብን  ክብል ‘ዩ ዝግባእ። 
ክሳብ ሕዚ ኣዳናጊሩ ናብ ኩናት ክኣቱ ብምግባር ዋጋ 
እናኽፈሎ መፂኡ ‘ዩ። ይኹን ‘ምበር ህዝቢ ትግራይ 
ድሕሪ ሕዚ ዝደናገር ኣይመስለንን። ሕዚ ይርደኦ ኣሎ 
‘ዩ። ራሕሪሕዎ ናብ ጎረባብቲ ክልላት ይውሕዝ ኣሎ 
‘ዩ። ድሕሪ ሕዚ ከም ናይ ቕድሚ ሕዚ ደጊሙ ክሽወድ 
የብሉን። 

ህዝቢ ትግራይ ፀላኢኡ ብትኽክል ክፈልጥ ኣለዎ። 
መን ‘ዩ ናብዚ ፀገም እዚ ኣእትዩኒ ኢሉ ክርዳእ ኣለዎ። 
ኩናት ዝጀመሮ በዓሉ ህወሓት ‘ዩ። መብዛሕትኡ ህዝቢ 
ሕዚ ናይ ህወሓት ተንኮል እናፈለጦ ‘ዩ። ብፍላይ ካብ 
ማእኸል ዓዲ ብህዝቢ ተደፊኡ ናብ መቐለ ምስከደ 
ህዝቢ ናይ ምድንጋር ስራሕቲ ‘ዩ ሰሪሑ። ብፍላይ 
ህወሓት ብትዕቢት ተነፊሑ ኣብ ልዕሊ ሰራዊት 
ምክልኻል ሃገር እዚ ሰሜን ግፍዓዊ መጥቓዕቲ ምስ 
ወሰደ ‘ዩ ዝኹሉ ፀገም ተፈጢሩ። እቲ ቐንዲ መበገሲ 
ፀገም እዚ ‘ዩ። በዚ ምኽንያት ሕጊ ንምኽባር ኢሉ 
መንግስቲ  ስጉምቲ ወሲዱ ‘ዩ። ህወሓት ግና መንግስቲ 
ፀላኢ ህዝቢ ትግራይ ከምዝኾነ ‘ዩ ንህዝቢ ትግራይ 
ዘዳናግሮን ዝሰብኮን ዘሎ። ስለዚ ህወሓት ንህዝቢ 
ትግራይ፣ ብምድንጋር ናብ  ዘይምልከቶ ኩናት 
ብምእታው ከቢድ ዋጋ ኣኽፊልዎ ‘ዩ። 

መንእሰይ ትግራይ ሕዚ ይነቕሕ ኣሎ ‘ዩ። ከም 
ናይ ትማሊ ደጊሙ ዝዕሾ ኣይኮነን። ተገዲዱ ዝዓጥቕ 
ዘሎ መንእሰሰይ ‘ውን ኢዱ ንምክልኻል ሰራዊት 
እናሃበ ‘ዩ። ገሊኡ ‘ውን ይሃድም ኣሎ። ዋላ እናተዓፈነ 
ይኹን ብትብዓት ኣንፃር ህወሓት ምቅዋም ጀሚሩ 
‘ዩ።  ተገዲዱ ‘ዩ ዝዋጋእ ዘሎ። ህዝቢ ትግራይ  ሕዚ  
ብሰንኪ ህወሓት ኩሉ መንግስታዊ ግልጋሎት ስኢኑ 
ኣብ ሕማቕ ኩነታት ‘ዩ ዘሎ። በዚ ምኽንያት ይሓምም፣ 
ይመውት፣ ይስደድን ይሳቐይን ኣሎ። ህዝቢ ትግራይ 
ሕዚ መሰረታዊ ሕቶታት ጀሚሩ ‘ዩ። ካብ ዓቕሙ 
ንላዕሊ ስለ ዝኾነ ‘ዩ ‘ምበር ኣብ ልዕሊ ህወሓት ፅዕንቶ 
እናሕደረሉ ‘ዩ ዘሎ። ድሕሪ ሕዚ ከም ናይ ቕድሚ ሕዚ 
ደጊሙ ዝደናገር ኣይመስለንን።

ህወሓት ሕዚ ዝገብሮ ዘሎ ጎስጓስ ኩናት ንተወሳኺ 
ጥፍኣት ‘ዩ ‘ምበር ዘምፀኦ ለውጢ የብሉን። ቕድሚ 
ሕዚ ፈቲኑ ወዲቑ ‘ዩ። ድሕሪ ሕዚ ዝዕወት ኣይኮነን። 
እቲ ፈኸራ ልሙድ ፖለቲካዊ ምድንጋር ‘ዩ። መሰረታዊ 
ፖለቲካዊ ምድንጋሩ ‘ዩ ዝቕፅል ዘሎ። ክሳብ ሕዚ 

እናደናገረ ‘ዩ መፂኡ ሕዚ ‘ውን ተመሳሳሊ ‘ዩ። ግና 
ዝሳኸዐሉ ኣይኮነን። ምኽንያቱ ህዝቢ ሕዚ እናነቐሐሉ 
ስለ ዝኾነ። 

ብሓፂሩ ግና ህዝቢ ትግራይ ህወሓት እናሃለወ 
ሰላም ክነብር ስለ ዘይኽእል ምስ  ኣሕዋቱ ህዝቢታት 
ኢትዮጵያ ብሓባር ኮይኑ ከጥፈኦ ኣለዎ። ህዝቢ 
ትግራይ ብሰላም ክነብር እንተኾይኑ፣ ናብ ልምዓቱ 
ክምለስ ‘ውን እንተኾይኑ ካብ ህወሓት ናፃ ክወፅእ 
ኣለዎ። ህዝቢ ትግራይ ንህወሓት ንምጥፋእ ኣካል 
ቓልሱ ክገብሮ ኣለዎ። እዚ ክኸውን እንተኾይኑ ድማ 
መንግስቲ ፌዴራል ስሩዕ በጀት ብምብጃት ንህዝቢ 
ክድግፎ ኣለዎ። ካብ ትግራይ ወፃኢ ዘሎ ትግራዋይ 
‘ውን ክሕግዞን ክውድቦን ኣለዎ። ህወሓት ይሕሸና 
ነይሩ ከይብል ዝሓሸ ክንክን ክገብረሉ ኣለዎ። ኣብዚ 
ብግቡእ ተዝሕሰበሉ ዝሓሸ ‘ዩ ዝብል ሓሳብ ኣለኒ። 

ካሊእ ሓደ ሓደ ሃገራዊ ሓላፍነት ዘይስመዖም 
ፖለቲከኛታት ኢና ዝብሉ ኣካላት ህዝቢ ምስ ህዝቢ 
ዘየቓራርብ ሓሳብ ዝፍንዉ ኣለዉ፤ ነዚኦም መንግስቲ 
ስርዓት ከትሕዞም ኣለዎ። ከምዚኦም ዝበሉ ክፍተታት 
ክስተኻኸሉ እንተዘይክኢሎም ሓድነት ህዝቢታት 
ክረጋገፅ ኣይኽእልን። ህዝቢ ትግራይ ብኢኮኖሚ፣ 
ማሕበራዊን ፖለቲካዊን ክድገፍ ኣለዎ።  ኣብዚ ካብ 
መንግስቲ ትፅቢት ዝግበር ነገር ንህዝቢ ትግራይ 
ዘድልዮ ሓገዝ ክረክብ ኣለዎ። ስለዚ በዚ መገዲ እዚ 
ህዝቢ ትግራይ ናብ ተወሳኺ ፀገም ከይኣቱ ጥንቓቐ 
ክገብር ኣለዎ። ኩናት ንህዝቢ ትግራይ ዘይጠቕም  
ምዃኑ ተረዲኡ ተመሊሱ ክቓለሶ ‘ምበር ክእዘዞ 
የብሉን። 

ካሊእ ማሕበረሰብ ዓለም ብፍላይ ድማ 
ምዕራባውያን ነዚ ጉጅለ እዚ እናደገፍዎ መፂኦም 
‘ዮም። ክሳብ ሕዚ ዝኸድዎ ዝነበሩ ክያዶ ጌጋ ‘ዩ። 
ነዚ ብምርዳእ ህወሓት ፀገም ፈጣሪ ምዃኑ ተረዲኦም 
እዚ ሓይሊ እዚ ኩናት ንምቕፃል ዝገብሮ ዘሎ ጎስጓስ 
ይኣኽለካ ክብልዎ ‘ዩ ዝግባእ። ዝኸዶ ዘሎ መገዲ ናይ 
ጥፍኣት መገዲ ‘ዩ። ኣብ ርእሲኡ ዝተፈላለየ ፅዕንቶ 
ብምሕዳር መንገዲ ሰላም ንኽመርፅ ክገብሩ ኣለዎም።   

ወጋሕታ፡-ጉጅለ  ህወሓት መንገዲ ሰላም 
ብምዕፃው ንዳግም ወረራ እናተዳለወ ’ዩ ዘሎ። 
ይኹን ’ምበር እዚ ከምዚ እንተኾይኑ መንግስቲ 
ኢትዮጵያ ናይ መወዳእታ ስጉምቲ ከምዝወስድ 
ገሊፁ ’ዩ። ኣብዚ ዘለዎም ርኢቶ ተዝገልፁልና፤

ኮማንደር ገብረመስቀል፡- ቕድሚ ሕዚ 
መንግስቲ ፌዴራል ህዝቢ ትግራይ ብሰንኪ ህወሓት 
ዝወለዖ ኹናት ተጎዲኡ ‘ዩ ኢሉ ብምሕሳብ ሰላማዊ 
ምንቕስቓስ ክገብር ኣለዎ፣ ሰላማዊ ዕረፍቲ የድልዮ ‘ዩ 
ብምባልን ድምፂ ጥይት ከይሰምዐ ተረጋጊዑ ንጥፈታት 
ሕርሽኡ ከካይድ ኣለዎ ብምባል ሰራዊቱ ካብ ክልል 
ትግራይ ኣውፂኡ ‘ዩ። ይኹን ‘ምበር ህወሓት ነዚ 
ተቐቢሉ ኣብ ክንዲ ኣብ ተግባር ምውዓል ከም እንደጋና 
ኩናት ብምቕፃል ንህዝቢ ትግራይ ዕረፍቲ ኣስኢንዎ 
‘ዩ። ከምኡ’ውን ካብ ትግራይ ሓሊፉ ኣብ ክልል 
ኣምሓራን ዓፋርን ወራር ብምክያድ ኣብ ንብረትን 
ህዝብን ጉድኣት ኣብፂሑ ‘ዩ።

ሕዚ ‘ውን ህወሓት ካብ ናይ ትማሊ ጥፍኣቱ 
ኣይመሃርን ዘሎ። መንግስቲ ብተደጋጋሚ ናይ ሰላም 
ዕድል ይህቦ ኣሎ። ኮይኑ ግና ትዕግስቲ የመና ክበዝሕ 
የብሉን። ህወሓት ደጊሙ ካሊእ ጥፍኣት ክሳብ ዝፍፅም 

ዕድል ክህቦ የብሉን። ኣብ ርእሲ ህዝቢ ትግራይ 
ዝፍፅሞም ዘለዉ ግፍዕታት ከይኣኽሎ እንደጋና ከም 
ናይ ቕድሚ ሕዚ ኣብ ክልል ኣምሓራን ዓፋርን ደጊሙ 
ገበን ክሳብ ዝፍፅም ክዕገሶ የብሉን። ናይ ምስትኽኻል 
ስጉምቲ ክውሰዶ ኣለዎ። 

ህዝቢ ትግራይ ብሰንኪ እዚ ጉጅለ እዚ ብዙሕ 
ክሳራ ከምዝበፅሖ ይፈልጥ ‘ዩ፤ ሕዚ ኣብ ጎኑ ዝስለፍ 
ኣይመስለንን። እዚ ጉጅለ እዚ ደጊሙ ኣብ ህዝቢታት 
ገበን ክሳብ ዝፍፅም ዕድል ክወሃቦ የብሉን። መንግስቲ 
ዘየዳግም ስጉምቲ ክወስድ ኣለዎ። እዚ ሓይሊ እዚ 
ዳግም ጎስጓስ ኩናት ምክያድ ማለት ካብ ናይ ትማሊ 
ጥፍኣቱ ዘይመሃር ሓይሊ ምዃኑ ‘ዩ ዘሪአካ። ስለዚ 
ህወሓት ካብ ጥፍኣቱ ዘይዕገስ እንተኾይኑ መንግስቲ 
ናይ መወዳእታ ስጉምቲ ክወስድ ‘የ ምባሉ ብወገነይ 
ዝድግፎ ሓሳብ ‘ዩ። 

ወጋሕታ፡- መራሕቲ ህወሓት ኣብ ዝሓለፉ 
ቐረባ መዓልትታት ንህዝቢ ኣኪቦም «ናይ 
መወዳእታ ምዕራፍ ተዳሊና ኣለና» እናበሉ 
ይነግርዎ ነይሮም እዮም። እዚ ከመይ ይሪኢዎ?

ኮማንደር ገብረመስቀል፡- ህወሓት ናይ 
መወዳእታ ምዕራፍ በፂሕና ኢና ምባሉ ንዓይ ትርጉም 
ዘለዎ ኣይኮነን። ካብ ናይ ቕድሚ ሕዚ ንላዕሊ ክዳሎ 
ኣይኽእልን ‘ዩ። እዚ ልሙድ ፖለቲካዊ ምድንጋር 
‘ዩ። ስለዝፎከረ ዘምፀኦ ለውጢ የለን። ተሸኒፉ  ናብ 
ትግራይ ተመሊሱ እናሀለወ ንሰላም ኢልና ኢና 
ተመሊስና ኢሉ ‘ዩ። እዚ ፖለቲካዊ ምድንጋር ‘ዩ። 

«ህወሓት ሕዚ ’ውን ኣብ ልዕሊ ህዝቢ ትግራይ ፖለቲካዊ 
ምድንጋር እናቐፀለ ’ዩ »

ኮማንደር ገብረመስቀል ወልደሚካኤል ኣብ 1956ዓ.ም ኣብ ራያ ኣላማጣ ዝተወለዱ እንትኾኑ ክሳብ 
12 ክፍሊ ’ውን ኣብ ከተማ ኣላማጣ ’ዮም ተማሂሮም። ድሕሪ 12 ክፍሊ ምውዳእ ኣብ 1974 ዓ.ም ናብ 
ፖሊስ ሰራዊት ዝተፀመሩ እንትኾኑ ኣብ ተፈላለዩ ክፍልታት ፖሊስ ብፍላይ ኣብ ድሕንነት ትራፊክ ንብርክት 
ዝበሉ ዓመታት ሰሪሖም  ’ዮም። ኣብ 2012 ዓ.ም ጡረታ ወፂኦም ዝነበሩ እንትኾኑ ቕድሚ ለውጢ ዝነበረ 
ስርዓት ይፀልእዎ ስለ ዝነበሩ ምስቲ ሓዱሽ ለውጢ ብምስላፍ ኣብ ግዝያዊ ምምሕዳር ክልል ትግራይ ኣብ 
ደጉዓ ተንቤን ወረዳ ከተማ ሃገረሰላም ኣብ ናይ ፀጥታን ምልሻን ሓላፊ ኮይኖም እናሰርሑ ዝነበሩ ኮይኖም 
ሕዚ ኣባል  ትግራይ ዲሞክራስያዊ ፓርቲ (ትዴፓ)’ዮም። እምበኣርከስ ክቡራት ተኸታተልቲ  ጋዜጣ ወጋሕታ 
ኣብ ናይ ሎሚ ሕታምና ምስ ወድዓዊ ፖለቲካዊ ኩነታት ትግራይን ካልኦት ተዛመድቲ ፖለቲካዊ ሕቶታትን 
ኣመልኪትና ምስ ኮማንደር ገብረመስቀል ኣብ ዝገበርናዮ ፃኒሕት ከምዝስዕብ ኣሳናዲእናልኩም ኣለና። 
ሰናይ ንባብ። 

መኣርግ ገ/ሄር

- ኮማንደር ገብረመስቀል ወልደሚካኤል

ከምዚ እናበለ ብፍላይ ንህዝቢ ትግራይ ንምትላል 
‘ዩ። ህዝቢ ትግራይ ተታሊሉ ብሞራልን ብስነ ልቦናን 
ንህወሓት ጥራሕ ኣምሊኹ ንኽነብር ‘ዩ ቐንዲ ዕላምኡ። 
ኩሉ ግዘ ኣተሓሳስባ ህወሓት እናተኸተለ ንኽነብር 
‘ዩ። ህወሓት ድሕሪ ሕዚ ትርጉም ዘለዎ ምንቕስቓስ 
ክገብር ኣይኽእልን።እዚ ኣለኹ ንምባል ‘ዩ። ካብ 
ፕሮፖጋንዳ ሓሊፉ ካሊእ ለውጢ ከምፅእ ኣይኽእልን። 
ለውጢ ተዘምፅእ መጀመርታ ከምፅእ ምኸኣለ ነይሩ። 
ልሙድ ፕሮፖጋንዳ ህወሓት፣ ህዝቢ ትግራይ ኣብ 
ህወሓት ጥራሕ ኣምሊኹ ክነብር ‘ዩ፤ ዓቕሚ ከምዘለዎ 
ንምምሳል ‘ዩ። ስለዚ እዚ ካብቲ ተለምደ  ፕሮፖጋንዳ 
ሓሊፉ ካሊእ ትርጉም ዝህልዎ ኣይኮነን። ልሙድ 
ባህሪኡ ‘ዩ። 

ወጋሕታ፡-እዚ ጎስጓስ ኩናት እዚ ዳግማይ ናብ 
ኩናት እንተምሪሑ ኣብ ሃገር ብፍላይ ድማ ኣብ 
ህዝቢ ትግራይ ዘስዕቦ ፅልዋ ከመይ ይገልፅዎ?

ኮማንደር ገብረመስቀል፡- ናብ ኩናት ዘምርሕ 
ኩነታት እንተተፈጢሩ መጀመርታ ህወሓት ተሸናፊ 
‘ዩ። ምኽንያቱ ኢኮኖሚያዊ፣ ወታደራዊን ፖለቲካዊን 
ዓቕሙ ተዳኺሙ ‘ዩ። ኮይኑ ግና ነቲ ዝተረፈ ሓደ 
ሓደ መንእሰይ ከውደኦ ይኽእል ‘ዩ። ንህዝቢ ናብ 
ተወሳኺ ቑልውላው ከእትዎ ይኽእል ‘ዩ። ህወሓት በቲ 
ዝኸዶ ዘሎ ግጉይ ኣካይዳ እንተቐፂሉ መጥፊኡኡ ‘ዩ 
ዝኸውን። መንግስቲ ካብ ናይ ቅድሚ ሕዚ ተሞክሮ 
ወሲዱ ስለ ዝኾነ ንምጥፋእ ዝፅገም ኣይኮነን። ኩናት 
ናይ ምፅሕታር ኩነታት ዘዋፀኦ ኣይኮነን።

ብሓፈሻ ከንሪኦ እንተለና ግና ሕዚ ዳግማይ ኩናት 
እንተተወሊዑ ንሃገር ብፍላይ ድማ ንህዝቢ ትግራይ 
ኢኮኖሚያዊን ማሕበራዊን ኣዝዩ ዝጎድእ ‘ዩ፤ እዚ 
ዘጠራጥር ኣይኮነን።  ስለዚ ሕዚ ከም በሓዱሽ ኩናት 
እንተጀሚሩ ንህዝቢ ትግራይ ጥራሕ እንተይኮነ እቲ 
ፅልዋ ንበዓሉ ንህወሓት ‘ውን ዘጥፍእ ‘ዩ ዝኸውን። 

ወጋሕታ፡- ጉጅለ ህወሓት ብዘይ ኩናት ክነብር 
ኣይኽእልን ዝብሉ ኣካላት ኣለዉ። ኣብዚ ንሶም 
እንታይ ይብሉ?

ኮማንደር ገብረመስቀል፡- እዚ ጉጅለ እዚ 
ካልኣይ ምግቡ ግጭት ወይ ኩናት ‘ዩ። ልክዕ ዝኾነ 
ሂወት ዘለዎ ኣካል ብዘይ ምግቢ ክነብር ዘይኽእል እዚ 
ሓይሊ እዚ ‘ውን ብዘይ ኩናት ክነብር ኣይኽእልን ‘ዩ። 
ኩሉ ግዘ ኩናት ምስ ፀሓተረን ግጭት ምስ ፈጠረን ‘ዩ። 
ኣብ መንጎ ብሄር ብሄረሰባት ጎንፂ እናፈጠረ መፂኡ ‘ዩ። 
እዚ ድማ ኣመሉ ‘ዩ፤ ህወሓት ዝፍለየሉ ሓደ ብኩናት 
‘ዩ፤ መፍላዪ ባህሪኡ ኩናት ‘ዩ። እዚ ክብል እንተለኹ 
ግና ከምቲ ደገፍቱ ዝብልዎ ኩናት ንህወሓት ባህላዊ 
ፀዋታ ‘ዩ ማለተይ ኣይኮነን። ወይ ህወሓት ፍሉይ 
ተሞክሮን ክእለትን ኩናት ኣለዎ ‘ዩ ማለተይ ኣይኮነን። 

ህወሓት መጀመርታ ብትዕቢት ተነፊሑ ዓቕሚ 
ኣለኒ ኢሉ ነቲ ኩናት ዋላ ይጀምሮ ተሸኒፉ ‘ዩ። ፈኸራ 
ጥራሕ  ‘ዩ ‘ምበር ዓቕሚ የብሉን። ቐንዲ ስራሕ 

ህወሓት ህዝብታት ኢትዮጵያ ነንበዓሎም ተሳንዮምን 
ተኻባቢሮምን ከይነብሩ ‘ዩ። ኣብ መንጎኦም ግጭት 
ክፍጠር ‘ዩ ዝደሊ። ቕድሚ ሕዚ ጀሚሩ ኣብዚ ብሰፊሑ  
እናሰርሐ መፂኡ ‘ዩ። ሕዚ ‘ውን ይሰርሕ ኣሎ።  ሃገር 
ሓንቲ ኮይና ብሓደ ናብ ልምዓት ከይትወፍር ‘ዩ 
ድሌቱ። ከምዚ ዓይነት ስራሕ ፖለቲካዊ ስርሑ ‘ዩ። 
ህዝቢ ኢትዮጵያ ብባህልን እምነትን ተኣሳሲሩ ሓደ 
ኮይኑ ዝነብር ዝነበረ፣ ሕዚ ብሰንኪ እዚ ጉጅለ እዚ 
ብውስን መልክዑ ተቐሓሒሩ ‘ዩ። ኮይኑ ግና ኣብ 
መንጎ ብሄራት ፅልኢ ክነግስ ዋላ ይግበር። ሓድነቶም 
ተበጢሱ ዝብጠስ ኣይኮነን። 

መራሕቲ ህወሓት ንበዓርሶም ኣብ ውሑስ ቦታ 
እናነበሩ ህዝቢ ‘ዮም ዘውድኡ ዘለዉ። ህዝቢ ይወዳእ 
ኣይወዳእ ዝግድሶም ኣይኮነን። ምኽንያቱ ህወሓት 
ንናይ በዓሉ ረብሓ ዝሓስብ ‘ምበር ንህዝቢ ዝሓስብ 
ኣይኮነን። ህዝቢ ትግራይን ኣምሓራን ኣብ ጎንፂ 
ክኣቱ ‘ዩ ዝገብር ዘሎ፤ እዚ ከምዝሓሰቦ ዋላ ኣይኹን 
ብውሱን መልክዑ ተሳኺዕሉ ‘ዩ፤ ሃገር ምብታን 
ባህሪኡ ‘ዩ። ሰለም ክህሉ ኣይደልን። ምኽንያቱ ቕድሚ 
ሕዚ ዝፈፀሞምን ዝፍፅሞም ዘለዉን ገበናት ሃገር 
እንተተረጋጊዓ ክሕተት ምዃኑ ይፈልጥ ‘ዩ። ካብዚ 
ንምምላጥ ‘ዩ ከምዚ ዝሰርሕ ዘሎ። ገበነኛ ኩሉ ግዘ 
ሰላም ኣይደልን። ብኸምዚ ዕድሚኡ ከናውሕ ‘ዩ 
ዝደሊ። ብሓሶትን ብምድንጋርን ‘ዩ ክነብር ዝኸእል። 
ባህሪኡን ተፈጥርኡን ከምዚ ‘ዩ። 

ወጋሕታ፡- ጉጅለ ህወሓት ብሓፈሻ ኣብ ህዝቢ 

ትግራይ ዘስዐቦ ጉድኣት ከመይ ይገልፅዎ?
ኮማንደር ገብረመስቀል፡- እዚ ጉጅለ እዚ 

ህዝቢ ትግራይ ምስ ኣሓቱ ህዝቢታት ኢትዮጵያ 
ይኹን ህዝቢ ኤርትራ ክጋጨው ገይሩ ‘ዩ። ህወሓት፣ 
ህዝቢ ትግራይ ብህዝቢ ኢትዮጵያ ክፅላእ ዝገበረ፤ ኣብ  
ግዝያዊ ምምሕዳር ትግራይ ንህዝቢ ትግራይ ዘግልግሉ 
ዝነበሩ ዝቐተለ፤ ህዝቢ ትግራይ ከይበልዐ በሊዑ፣ 
ከይፀገበ ፀጊቡ እናበለ ብሂወት ህዝቢ ዝቐለደ ሓይሊ 
‘ዩ። ከምኡ ‘ውን ኣብ ልዕሊ ህዝቢ ትግራይ ኩሉ ግፍዒ 
ብምፍፃም ኣብ መከራን ስቓይን ክወድቕ ገይሩ ‘ዩ። 
ሃፍቲ ህዝቢ ብምዝራፍ ብሽም ህዝቢ ትግራይ ብዙሕ 
ዝሸቐጠ ውድብ ‘ዩ።

ብሓፂሩ ጉጅለ ህወሓት ኣብ ልዕሊ ህዝቢ ትግራይ 
ዝፈፀሞ ግፍዒ ብቓላት ዝግለፅ ኣይኮነን። ብጥሜትን 
ጥይትን ክፀንት ዝገበረ ሓይሊ ‘ዩ። ብጥሜት ካብ 
ሙማት ንላዕሊ ከቢድ የለን። ህዝቢ ትግራይ ብሰንኪ 
እዚ ጉጅለ እዚ ክሳብ ሕዚ ብጥሜት ይረግፍ ኣሎ ‘ዩ። 
እዚ ሓይሊ እዚ ህዝቢ ትግራይ ብሂወት ናይ ምንባር 
መሰሉ ዝነፈገ ‘ዩ። ብቓላት ንምግላፁ ዘፀግም መከራን 
ዓፀቦን ክበፅሖ ገይሩ ‘ዩ። ብሓፂሩ ኣብ ልዕሊ ህዝቢ 
ትግራይ ዘይፈፀሞ ግፍዒ የለን።

ወጋሕታ፡-ጉጀለ  ህወሓት ከምዚ ዓይነት 
በደል ኣብ ልዕሊ ህዝቢ ትግራይ ምፍፃሙ ብዙሕ 
ተገሊፁ ’ዩ። ሕዚ ’ውን እዚ በደል እዚ ኣብ  
ህዝቢ ትግራይ ከይድገም እንታይ ክግበር ኣለዎ 
ይብሉ? ብፍላይ ህዝቢ ትግራይ እንታይ ክገብር 
ይመኽሩ? 

ኮማንደር ገብረመስቀል፡- ድሕሪ ሕዚ  ህዝቢ 
ትግራይ ዝዕሾ ኣይኮነን። ህዝቢ ትግራይ ሕዚ ህወሓት 
ፀላኢኡ ምዃኑ እናተረደኦ ‘ዩ ዝመስል። ሕዚ ህዝቢ 
ትግራይ ክገብሮ ዘለዎ ምስ ህዝቢ ኢትዮጵያ ሓደ 
ኮይኑ ኣንፃር ህወሓት ክቓለስ ኣለዎ። ካብ ሕዚ ንደሓር 
ይኣኽለካ ክብሎ ይግባእ። ካብ መስገደል ህወሓት 
ናፃ ናይ ምውፃእ ኣካል ቓልሱ ክገብሮ ይግባእ። 
ፌዴራል መንግስቲ ድማ ግቡእ ሓገዝ ክገብረሉ ኣለዎ። 
ብኢኮኖሚን ኣዋዳድባን ከሕግዞ ኣለዎ። ህዝቢ ትግራይ 
ሓገዝ እንተረኺቡ ኣብ ዝሓፀረ ግዘ ከጥፈኦ ይኽእል 
‘ዩ። 

ህዝቢ ትግራይ ካብ መንግስቲ ኢትዮጵያ ተስፋ 
እንተዘይረኺቡ ግና ኩሎም ሓደ ‘ዮም ናብ ዝብል 
ነገር ክኸድ ይኽእል ‘ዩ። ከምዚ ዝብል ሓሳብ 
እንተሃልዩ ድማ ንህወሓት ምሕጋዝ ማለት ‘ዩ ዝኸውን 
ዘሎ። ኣብዚ ጥንቓቐ ክግበር ኣለዎ። ስለዚ ቐልጢፉ 
ፀገሙ ክፈትሐሉ እንተዘይክኢሉ እቲ ፀገም ክፍታሕ 
ኣይኽእልን።  ብፍላይ ሕዚ ናብ ጎረባብቲ ክልላት 
ተሰዲዱ ዝመፅእ ዘሎ ህዝቢ ግቡእ ሓገዝ ክረክብ 
ኣለዎ። ብሓፈሻ መንግስቲ ንህዝቢ ትግራይ ካብ 
ህወሓት ዝሓሸ ኮይኑ ክርከብ ኣለዎ። 

ወጋሕታ፡-ኣብ መዋዳእታ ንህዝቢ ትግራይ 

ዘሕልፍዎ መልእኽቲ እንተሃልዩ ዕድል ክህቦም። 
ኮማንደር ገብረመስቀል፡- ህዝቢ ትግራይ 

ብዘይ ህወሓት ካሊእ ፀላኢ ከምዘይብሉ ክፈልጥ 
ኣለዎ። ህዝቢ ትግራይ ከይሓለፈሉ ሓሊፍሉ 
እናተባህለ 27 ዓመት ብሽሙ ተሸቒጥዎ ‘ዩ። ህወሓት 
ምስ ህዝቢታት ኢትዮጵያ ኮነ ኢሉ ክጋጮ ገይሩ ‘ዩ። 
ህዝቢ ትግራይ እዚ ብዝግባእ ክርደኦ ኣለዎ። 

ህዝቢ ትግራይ ፈላጥን ለባምን ‘ዩ። እኹል ተሞክሮ 
‘ውን ኣለዎ። ህዝቢ ትግራይ ናብ ኩናት ዝኣተወ 
ብሰንኪ ህወሓት ‘ዩ፤ በዚ ምኽንያት እዚ ብዙሓት 
ደቑ ክጠፍኡ ዝገበረ ምዃኑ ክፈልጥ ኣለዎ። ኩናት 
ዝቖስቖሰን ዝጀመረን ህወሓት ምዃኑ ክፈልጥ ኣለዎ። 
ብሕማቕ ምሕደርኡ ብህዝቢ ኢትዮጵያ ተደፊኡ 
ዝወደቀ ምዃኑ ክርዳእ ይግባእ። በዚ መሰረት ንህዝቢ 
ኢትዮጵያ ይኹን ንህዝቢ ትግራይ ከምዘይጠቕም 
ብምርዳእ ከውግዶ ‘ዩ ዘለዎ። ኩናት ብምፅሕታር 
እናጎድኦ ምህላዉ ክፈልጥ ይግባእ። 

ብሰንኪ እዚ ሓይሊ እዚ ህዝቢ ትግራይ ደቑ 
ይግብር ኣሎ ‘ዩ። ንህዝቢ ትግራይ ካብዚ ንላዕሊ ካሊእ 
ፀላኢ የብሉን። ደቑ ዝውደአሉ ዘሎ በዓሉ እቲ ጉጅለ 
‘ዩ። ደቑ ንዕላማ ህወሓት ክብሉ ይሞቱ ምህላዎም 
ክፈልጥ ይግባእ። ህዝቢ ትግራይ ናይ ቕድሚ ሕዚ 
መከራ ከይኣኽሎ ሕዚ ‘ውን ደጊሙ ናብ ኩናት ክኣቱ 
እናገበረ ‘ዩ ዘሎ። እዚ ጎስጓስ ኩናት እዚ ህዝቢ ትግራይ 
ክነፅጎ ‘ዩ ዘለዎ። ኩናት ንማንም ኣይጠቕምን። ህዝቢ 
ትግራይ ካብሕዚ ንደሓር ይኣኽለና ክብል ኣለዎ። 
ልምዓት፣ ሰላምን ሓቢርካ ምንባርን ኢና ንደሊ 
ብምባል እምቢ ንዳግማይ ኩናት ክብሎ ኣለዎ። 
ተወዲቡ ብምቕላስ ካብ ርእሱ ከውርዶ ኣለዎ። ህዝቢ 
ትግራይ ካብ ህወሓት ዝረኸቦ ጥቕሚ የለን። እኳዳኣስ 
ብሰንኩ ኣብ ከቢድ መከራን ስቓይን ‘ዩ ወዲቑ። ካብ 
ሕዚ ንደሓር ብናይ ሓሶት ፕሮፖጋንዳ ተታሊሉ 
ዳግማይ ናብ ኩናት ክኣቱ የብሉን። ህወሓት ገበኑ 
ንምሽፋን ኩናት ክቕፅል ‘ዩ ድሌቱ። 

መንግስቲ ፌዴራል ፀላኢ ህዝቢ  ትግራይ 
ኣይኮነን። ፀላኢ ህዝቢ ትግራይ በዓሉ ህወሓት ‘ዩ። 
መንግስቲ ህዝቢ ትግራይ ከይፅገም ብምሕሳብ ሓገዝ 
እኽል መድሓኒትን የቕርብ ኣሎ ‘ዩ። ነዚ ብምሕሳብ 
‘ውን ‘ዩ ኣቐዲሙ ኩናት ጠጠው ኣቢሉ። ህወሓት 
ግና ናይ ሓሶት ፕሮፖጋንዳ እናተጠቐመ መንግስቲ 
ፀላኢ ህዝቢ ትግራይ ኣምሲሉ ‘ዩ ዘቕርብ ዘሎ። ህዝቢ 
ትግራይ በዚ ክታለል የብሉን። ኣንፃር እዚ ጉጅለ እዚ 
ብምቕላስ ናፃናቱ ክረክብ ኣለዎ። ሕፅር ብዝበለ ነዚ 
ፀላኢ እዚ ብምውጋድ ናብ ሰላሙን ልምዓቱን ክምለስ 
ይኽእል ‘ዩ ዝብል መልእኽቲ ‘ዩ ዘለኒ። 

ወጋሕታ፡- ንዝነበረና ፃኒሕት ኣዝየ 
ኣመስግን።

ኮማንደር ገብረመስቀል፡- ኣነ ‘ውን ሓሳበይ 
ንምግላፅ ስለ ዝዓደምኩምኒ ኣዝየ እየ ዘመስግን። 

ዝቖሳቑስ ዘሎ፤ እዚ ጉጅለ እዚ ካብ ናይ ሕሉፍ ጥፍኣቱ 
ዝመሓር ሓይሊ ኣይኮነን ክብሉ ገሊፆም።

ሕዚ  ኩናት እንተተወሊዑ ንሃገር ብፍላይ ድማ 
ንህዝቢ ትግራይ ኢኮኖሚያዊን ማሕበራዊን ኣዝዩ 
ዝጎድእ  ‘ዩ፤ መራሕቲ ህወሓት ንበዓርሶም ቤተሰቦምን 
ኣብ ውሑስ ቦታ እናነበሩ ህዝቢ  ‘ዮም ዘውድኡ ዘለዉ 
ኢሎም። 

ህወሓት ንናይ ባዕሉ ረብሓ ዝሓስብ  ‘ምበር ንህዝቢ 
ዝሓስብ ኣይኮነን ዝበሉ ኮማንደር ገብረመስቀል፣ ኣብ 
ልዕሊ ህዝቢ ትግራይ ኩሉ ግፍዒ ብምፍፃም ኣብ 
መከራን ስቓይን ክወድቕ ገይሩዎ  ‘ዩ ኢሎም። 

ዝቢ ትግራይ ከይበልዐ በሊዑ፣ ከይፀገበ ፀጊቡ 

እናበለ ብሂወት ህዝቢ ዝቐለደ ሓይሊ  ‘ዩ፤ ካብ 
ዝፈፀሞ ገበን ንምምላጥ ክብል  ንህዝቢ ትግራይ 
ብምድንጋር ናብ  ዘይምልከቶ ኩናት ብምእታው 
ከቢድ ዋጋ ኣኽፊልዎ  ‘ዩ ኢሎም። 

እዚ ጉጅለ እዚ ኣብ ትግራይ ግዝያዊ ምምሕዳር 
ንህዝቢ ዘግልግሉ ንዝነበሩ ኣካላት እንተይቐረየ 
ብግፍዒ ዝቐተለ  ‘ዩ፤ ኣብ ልዕሊ ህዝቢ ትግራይ 
ዘይፈፀሞ ግፍዒ የለን፤ ብሰንኪ እዚ ጉጅለ እዚ ክሳብ 
ሕዚ ህዝቢ ትግራይ ብጥሜት  ‘ዩ ዝረግፍ ዘሎ። ህዝቢ 
ትግራይ ድሕሪ ሕዚ  ከይተዓሸወ ህወሓት ፀላኢኡ 
ምዃኑ ተረዲኡ ምስ ህዝቢ ኢትዮጵያ ሓደ ኮይኑ 
ኣንፃሩ ክቓለስ ከምዘለዎ ኣተሓሳሲቦም።

ህዝቢ ትግራይ... ”ጉጅለ ራዕዲ...

”ኣብ ክልል ትግራይ...
ትካላት ኣብ ትግራይ ሰብኣዊ ሓገዝ ብምቕራብ እናተረባረቡ 
ከምዝርከቡ 'ዮም ገሊፆም።  

ካብ ሓምለ 2013 ጀሚሩ 50 ሺሕ 921 ሜትርክ ቶን 
ምግቢ፤ ከም ማይ፣ መፅለሊ፣ ኣቑሑት፣ ፅሬት መሐለዊ 
ዝመሳሰሉ ትሽዓተ ሽሕ 563 ሜትሪክ ቶን ተወሰኽቲ 
ኣቑሑት ብዝተፈላለዩ ኣጋር ትካላት መቕረብቲ ሰብኣዊ 
ሓገዝ ኣቢሉ ብናይ ምድሪ መጎዓዝያ ናብቲ ክልል  

ከምተጎዓዘ ኣፍሊጦም።  

ብዛዕባ ህዝቢ ኢትዮጵያ ናይ ምዝራብን ሓፈሻዊ 

ሓበሬታ ምሃብ ዝከኣል ብመንግስቲ ኢትዮጵያ ጥራሕ 

'ዩ። ብፍላይ ብሚድያ ወገን ካብ ውልቀ ሰባት ጀሚሮም 

ዝስምዑ ነገራት ተንተርኢስካ ምዝራብ ኣፀጋሚ 'ዩ ክብሉ 

ኣይተ ደበበ ተዛሪቦም። 

ተዛሪቦም።
ኣይተ ገብረፃዲቕ ንትካል ፕረስ ኢትዮጵያ ከም 

ዝገለፅዎ፤ ህዝቢ ትግራይ እንተተረጋጊዑ  ስለዝሓትት፤ 
እቲ ጉጅለ ብዘይ ኲናት ክነብር ስለዘይኽእል  ሓገዝ ወፃኢ 
ሃገራት ብምትእምማን ህዝቢ ብምግዳድ ንሳልሳይ ኲናት 
ኣብ ምድላው ይርከብ። ኾይኑ ግና እቲ ጉጅለ ዝሓሰቦ 
ኲናት እንተገይሩ ንሓዋሩ ዝድምሰሰሉ እዋን ‘ዩ  ክብሉ 
ተዛሪቦም።

እቶም ሐላፊ ከምዝገለፅዎ፤ ጉጅለ ራዕዲ ኣብ ልዕሊ 
ህዝቢ ትግራይ ዝፈፀሞ በደል ተቖፂሩ ኣይውዳእን። ኣብ 
1967 ዓ/ም ኣብ በረኻ ደደቢት እንትምስረት ናቱ ዕላማ 
ዘይድግፉ  ልዕሊ 40 ሽሕ ሰባት ረሺኑ ‘ዩ።

ምስ ደርጊ ኣብ ዝነበረ ኲናት ነቲ ዕላማ ደጊፎም 
ዝተዋግኡ ልዕሊ 65 ውልቀ ሰባት ሞይቶም፤ ልዕሊ 100 
ሽሕ ተወለድቲ ትግራይ ቖሲሎም ‘ዮም። ምስ ኤርትራ 
ኣብ ዝኸፈቶ ኲናት  ልዕሊ 100 ሽሕ ዜጋተት ተወዲኦም 
‘ዮም። ድሕሪ እዚ ድማ ህዝቢ ትግራይ እናገልገሎ ንዝነበረ 
ሰራዊት መከላኸሊ ብምጥቃዕ ኣብ ዝጀመሮ ኲናት ልዕሊ 
300 ሽሕ መናእሰይ ከም ዝተቐተሉ  ባዕሉ እንተተዛረበኳ 
ልዕሊ ፍርቂ ሚሊዮን ህዝቢ ትግራይ ዘየድሊ መስዋእትነት 
ንክኸፍል ተገዲዱ ‘ዩ ኢሎም።

ህዝቢ ትግራይ ፀላኢኡ መን ከምዝኾነ ክፈልጥን 
ክነቅሕን ኣለዎ ዝበሉ ኣይተ ገብረፃዲቕ፤ ህወሓት ብዘይካ 
ህውከትን ዕግርግርን ብዘተ ዘይኣምን፤ ብደም ዝተለወሰ 
ጉጅለ ስለዝኾነ ኣሽንኳይዶ ንህዝቢ ትግራይ ንባዕሉ ‘ውን 

ከምዘይጠቅም ተዛሪቦም።
ኣይተ ገብረፃዲቕ ከምዝበልዎ፤ ህወሓት ን47 ዓመታት 

ብውዳበታት ኣቢሉ ኣተሓሳስብኡ ኣብ ልዕሊ ህዝቢ 
ትግራይ ንምስራፅ እናሃርኮተ  ፀኒሑ ‘ዩ። ኢትዮጵያ ን27 
ዓመታት እናመሓደረ ኣብ ዝፀንሐሉ እዋን ዲሞክራሲያውን 
ሰብኣዊ መሰላትን እናጥሓሰ ፀኒሑ። ድሕሪ ለውጢ ኣብ 
ትግራይ ብምዕራድ ፀላእትኻ ክመፁ ‘ዮም፤ ክጭፍልቑኻ 
‘ዮም እናበለ ሕሶት ብምንዛሕ ህዝቢ ትግራይ ካብ  ፈታዊኡ 
ህዝቢ ኢትዮጵያ ንምንፃል እናሰርሐ ፀኒሑ’ዩ።

ህዝቢ ትግራይ ሰላም፣ ፍትሒ፣ ዲሞክራሲ ናፅነትን 
ብልፅግናን  ንኽረክብን ምስ ኻልኦት ኢትዮጵያውያን 
ኣሕዋቱ ብምዃን ሃገሩ ንኽሕሉ ዋጋ እናኸፈለ ፀኒሑ  ‘ዩ። 
ይኹን ‘ምበር  እዚ ኹሉ ታሪኻዊ  ኹነታት  ብምኽሓድ 
ህዝቢ ትግራይ ፀረ ኢትዮጵያ ቅዋም ንኽሕዝ ለይትን 
ቀትርን ፕሮፖጋንዳ እናነዝሐ ይርከብ።

ህወሓት እዛ ሃገር ኣብ ዘመሓደራ እዋን 27 ዓመታት፤ 
ህዝቢ ትግራይ ኣብ ዓብዪ ስራሕ ስእነት፣ ስደትን ድኽነትን  
‘ዩ ፀኒሑ  ድሕሪ ምባሎም፣ ኣብ ኢትዮጵያ ይኹን  ኣብ 
ክልል ትግራይ ፍትሓዊ ኽፍፍል ሃፍቲ ኣይነበረን ኢሎም።

መንግስቲ  ኢትዮጵያ ህወሓት ካብ ጌግኡ ንኽመሃር 
ናብ ትግራይ ተዘይኣተወኳ፤ ጉጅለ ራዕዲ ንሳልሳይ 
ግዘ  ዳንኪራ  ኲናት  እናወቕዐ ስለዝርከብ ንሓንሳእን 
ንመወዳእታን ህዝቢ ትግራይ ናፅነት ዝረኽበሉ እዋን 
ከምዝኸውን ግምቶም ገሊፆም።

ዜና ወጋሕታ

ኣዲስ ኣበባ፡- ሰብኣዊ ሓገዝ ዝፀዓና 85 
ተሽከርከርቲ ናብ መቐለ ከምዛኣተዋ ፕሮግራም ምግቢ 
ዓለም ኣፍሊጡ።

ፕሮግራም ምግቢ ዓለም  ኣብ ኢትዮጵያ ኣብ 
ማሕበራዊ ምትእስሳር ገፁ ከምዝሓበሮ፣ ኣብ ክልላት 
ትግራይን ዓፋርን ኣብ ፀገም ንዝርከቡ ዜጋታት 
ዝከፋፈል ሰብኣዊ ሓገዝ ተጠናኺሩ ቀፂሉ ኣሎ ።

ብመሰረት እዚ ድማ ትማሊ ሰብኣዊ ሓገዝ ዝፀዓና 
ተወሰኽቲ 85 ናይ ፅዕነት ተሽከርከርቲ መቐለ ምብፀሐን 
ገሊፁ። ካብዚ ሓሊፉ ሰብኣዊ ሓገዝ ዝፀዓና ተወሰኽቲ 
130 ተሽከርከርቲ ናብ ትግራይ እናኸዳ ከምዝኾና 
ኣፍሊጡ።

እዚ ድማ ከም ኣቆፃፅራ ኣውሮፓውያን እዚ 
ዓመት ንደሓር ናብ መቐለ ካብ ዝተጓዓዘ ሰብኣዊ ሓገዝ 
ብመጠን እቲ ዝዓበየ ከምዝኾነ ተሓቢሩ።

ብተመሳሳሊ ኣብ ከባቢታት ሰሜናዊ ዓፋር ኣብ 
ፀገም ንዝርከቡ ዜጋታት ኣብ ዝቕፅሉ መዓልቲታት 
ብፕሮግራም ምግቢ ዓለም ዝተሰናደአ ሰብኣዊ ሓገዝ 
ከምዝከፋፈል ተገሊፁ።

ሰብኣዊ ሓገዝ ዝፀዓና ተሽከርከርቲ ናብ መቐለ ምእታው ቐፂሉ ኣሎ
 • ፕሮግራም ምግቢ ዓለም ኣብ ትግራይ 3 ሺሕ ቶን ምግቢ ከምዘከፋፈለ  ገሊፁ 

ኣብ ዝሓለፈ ሰሙን ሓገዝ ዝፀዓና 165 ተሽከርከርቲ 
ናብ ትግራይ ብምኻድ 3 ሺሕ ቶን ምግቢ ከምዘከፋፈለ 
ገሊፁ። እቲ ኣቕርቦት ምግቢ ን120 ሺሕ ዜጋታት 
ተበፃሒ ከምዝኾነ ሓቢሩ።

ኣብ ክልል ኣምሓራን ዓፋርን እውን ሓገዝ ምግቢ 
ንምክፍፋል ኣብ ከይዲ ከምዘሎ ካብ ቤት ፅሕፈት 
ኣቐባሊ ቃል ሚኒስቴር ጉዳያት ወፃኢ ዝረኸብናዮ 
ሓበሬታ የረድእ።

ኣዲስ ኣበባ (ኤፍ ቢ ሲ)፡-ግብረ ራዕዲ ህወሓት 
ብወረራ ኣብ ዝሓዞም ከባቢታት ኣብ ኲናት ተሳትፎ 
ዘይነበሮም 6 ሺሕን 985 ንፁሃን ምቕታሉ መፅናዕቲ 
ኣመላኺቱ።

እቲ መፅናዕቲ ብዝምልከት ጋዜጣዊ መግለፂ  
እንትውሃብ ከምተሓበረ፣ እቲ መፅናዕቲ ሓሙሽተ 
ኣዋርሕ ዝወሰደ እንትኸውን፣ ብ10 ዩንቨርስቲታትን 
ቢሮ ብሔራዊ ስታትስቲክስን ምትሕብባር እናተገበረ 
ከምዝፀንሐ ተሓቢሩ።

እቲ መፅናዕቲ ብወራር ተታሒዞም ነፃ ዝወፅኡ 

ግብረ ራዕዲ ህወሓት ኣስታት 6 ሺሕ 985 ዝኾኑ 
ንፁሃን ከምዝቀተለ  ሓደ መፅናዕቲ ኣመልኪቱ

ሸሞንተ ዞባታት እቲ ክልል ዘካተተ ከምዝኾነ ተገሊፁ።
እቲ ጉጅለ ብዝፈፀሞ ወረራ ልዕሊ 240 ሺሕ ሰባት 

ንሰብኣዊ ጉድኣት ዝተቓልዑ እንትኾኑ፣ 7ሺሕን 460 
ዜጋታት ድማ ብሓይሊ ተዓፊኖም ብምውሳድ ኣበይ 
ከምዘለዉ ኣይተፈለጠን ተባሂሉ።

ካብቶም ኣብ ኲናት ተሳትፎ ዘይነበሮም ኣስታት 
6 ሺሕን 985 ንፁሃን እቶም 1 ሺሕን 797 ብጅምላ 
ከምዝተጨፍጨፉ ኣብቲ ፀብፃብ ተገሊፁ።

ብኣገዲድካ ምድፋር 1 ሺሕን 782 ዜጋታት ጉድኣት 
ከምዝበፅሐን እውን ተሓቢሩ።

መኣርግ ገ/ሄር

ኣዲስ ኣበባ፡- መራሕቲ ህወሓት መናእሰይ 
ተጋሩ ብምግዳድ ንውትድርና እናዓለሙ 'ዮም ክብል 
ሮይተርስ ገሊፁ።

ኣብ መንጎ ጉጅለ ህወሓትን  መንግስቲ ፌዴራል 
ብዘጋጠመ ጎንፂ  ስዒቡ ህወሓት ብዘይ ምንም ናይ 
ፆታ ኣፋላላይ ብዙሓት መናእሰይ ተጋሩ ብምግፋፍ 
ንውትድርና እናዓለመ ከምዝኾነ ካብ ነበርቲ እቲ 
ክልልን ሙሩኻትን ረኺበ 'የ ብዝበሎ ሓበሬታ ገሊፁ። 

ኣብዚ ንውትድርና ፍቓደኛ ዘይኮኑ መናእሰይን 
ከምኡ 'ውን  ደቕና ኣይነጋድልን ዝበሉ ወለዲ ግዳያት 
ማእሰርትን ናይ ገንዘብ መቕፃዕትን ከምዝኾኑ ሓቢሩ። 

 ብፍላይ ካብ ለካቲት ክሳብ ጉንበት ኣብ ዘሎ 
ግዘ ምስ ሙሩኻት ተጋሩ፣ ነበርቲ እቲ ክልልን 
ሰራሕተኛታት ረዳእታን ቓለ መሕትት ብምግባር 
ሓበሬታ ረኺበ 'የ ብምባል ብዝፀብፀቦ መሰረት፣ እቲ 
ግፋ ኣብ መብዛሕትኡ ከባቢታት እቲ ክልል ተጣናኺሩ 
ከምዝቐፀለ ሓቢሩ።

ኣብ ወርሒ ለካቲት ኣብ ክልል ዓፋር ዝርከብ 
ሆስፒታል ብኣካል ተረኺቡ ምስ ክልተ ተወለድቲ 
ተጋሩ ቓለ መሕትት ከምዝገበረ ብምግላፅ፣ ከምዚ 
ዓይነት ኣሰራርሓ ዝፀንሐ ኮይኑ  ብፍላይ ኣብዚ ሐዚ 

«መራሕቲ ህወሓት መናእሰይ ተጋሩ ኣገዲዶም 
ንውትድርና ይዕልሙ ኣለዉ»

 - ሮይተርስ

ኣዲስ ኣበባ (ኤፍ ቢ ሲ)፡-ጉጅለ ግብረ ራዕዲ ህወሓት 
ዳግማይ ምልዕዓል ኲናት ምጅማሩ እቲ ጉጅለ ብዘይ ኲናት 
ምንባር ከምዘይኽእል ዘርእይ 'ዩ ክብሉ ምሁራን ተዛሪቦም። 
ንህዝቢ ትግራይ ዳግም ናብ ኲናት ንምእታው  ይዳሎ 
ከምዘሎ  ገሊፆም።

እቲ ጉጅለ ግብረ ራዕዲ ብኣቐበልቲ ቃሉ ኣቢሉ ኣብ 
ክልል ትግራይ ዝተፈላለዩ ከባቢታት እናዞረ ምልዕዓል 
ኲናትን ምድላውን ይገብር ከምዘሎ ዘርእዩ ሓበሬታታት 
ይወፅኡ ኣለዉ።

ኣብቶም ናይ ጎስጓስ መድረኻት፣ ንህዝቢ ኣገዲድካ 
ምዝማት፣ ስንቂ ከዋፅኡ ምግባርን ብዘይ ዕድመ ገደብ ዝመቱ 
ዝብሉ ፅዕንቶታትን ካብቲ ጉጅለ ግብረ ራዕዲ እናቐረበ 
ይርከብ። በቢከባቢኡ ዝተገበሩ መድረኻት ላዕለዎት ሰብ 
መዚ እቲ ጉጅለ እናተሓነዩ ተራኢዮም 'ዮም።

ኣብ ዩኒቨርሲቲ ድሬዳዋ ሙሁር ፖለቲካል ሳይንስን 
ዓለም ለኸ ርክባትን ሱራፌል ጌታሁን፣ እቲ ጉጅለ ግብረ ራዕዲ 
ብዘይ ኲናት ክነብር ሰለዘይኽእል ዳግም መገዲ ጥፍኣት 
ከምዝመረፀ ገሊፆም።

ህዝቢ ትግራይ ሰላምን ምርግጋእን ንጥፍኣቱ ሰለዘቃልዖ 
ኩሉ እዋን ፀላኢ እናፈጠረ ማሕበራዊ ዕረፍቲ ከምዝኸልኦ 
'ውን ተዛሪቦም።

ኣብ ዩኒቨርሲቲ ጎንደር መምህር ሕጊን ተመራማሪን ኣዳነ 
ማንዴ ብግደኦም፣ እቲ ጉጅለ ዳግም ናብ ኲናት ናይ ምእታው 
ድሌት ዝሓደሮ ዘይተሳኸዐሉ ኢትዮጵያ ናይ ምፍራስ ሕልሙ 
ጋህዲ ንምግባር 'ዩ ኢሎም።

ካብ መገዲ ጥፍኣቱ ጠጠው ንምባል ብፍላይ ሙሁራንን 
ህዝቢን ትግራይ ይኣኽለካ ክብሉዎ ከምዝግባእ እቶም 
ሙሁራን ተዛሪቦም።

ህዝቢ ኢትዮጵያ ብሓባር ጠጠው ብምባልን ብዝኸፋፍሉ 
ዛዕባታት እንተይተጭበርበረ ሃገሩ ክሕሉ ይግባእ 'ውን ኢሎም 
ምስ ፋና ሮድካስቲንግ ኮርፖሬት ኣብ ዝገበሩዎ ፃንሒት።

እቶም ምሁራን ከምዝበልዎ፥ ግብረ ራዕዲ ህወሓት ኣብ 
ዝተፈላለዩ ከባቢታት እቲ ክልል እናተዘዋወረ ንህዝቢ ናብ 
ኲናት ንምስዋር የለዓዕል ከምዘሎ ዘርእዩ ሓበሬታታት ኣለዉ።

ብመሰረት እዚ እቲ ግብረ ራዕዲ ብፃሕታሪ ተግባሩ 
ይቕፅል ከምዘሎን ንህዝቢ ትግራይ ናብ ሓደጋ የውድቕ 
ከምዘሎን ፣ንህዝቢ ትግራይ ካብ ህዝቢ ኢትዮጵያ ንምንፃል 
ኣዕናዊ ፕሮፓጋንዳ ይሰርሕ ከምዘሎ ምሁር ፖለቲካ ሳይንስን 
ዓለም ለኸ ርክብን ሱራፌል ጌታሁን ተዛሪቦም።

እቲ ጉጅለ ካብ ናይ ትማሊ ስሕተቱ ዘይምምሃሩ 
ብምሕባር ሎሚ'ውን ኣብ ናይ ጥፍኣት ተግባሩ ከምዝርከብ 
እቶም ሙሁር ኣብሪሆም።

ሙሁር ሕጊ ዝኾኑ ልጃለም ጋሻው ብግደኦም፣ “እቲ 
ጉጅለ ንህዝቢ ትግራይ ጠጠው ኢለ ይበል 'ምበር ካብ ህዝቢ 
ብተፃራሪ ጠጠው ምባሉ ብተግባር ኣርኢዩ 'ዩ” ኢሎም። 
እቲ ጉጅለ ንህዝቢ ትግራይ ኣብ ሓደጋ ዘውድቑ ተግባራት 
ከምዘድሃበ ገሊፆም።

ህዝቢ ትግራይ ህወሓት ሓደጋ ህልውንኡ ከምዝኾነ 
ብምግንዛብ ንተግባር ጥፍኣት እቲ ጉጅለ ክተሓባበር 
ከምዘይብሉ ኣገንዚቦም።

ጥፍኣት ህወሓት ከይድገም ኩሉ ኢትዮጵያዊ ብሓባር 
ጠጠው ብምባል ሃገሩ ካብ ጥፍኣት ንኸድሕን እውን እቶም 
ሙሁር ፀዊዖም።

ምልዕዓል ኲናት ጉጅለ 
ህወሓት  ብዘይ ኲናት ምንባር 

ከምዘይኽእል ዘርእይ 'ዩ ተባሂሉ

መኣርግ ገ/ሄር

ኣዲስ ኣበባ፡- ጉጅለ ህወሓት ሰላም እንድሕር ሃልዩ 
ብዝፈፀሞ ገበን መሰረት ብሕጊ ክጥየቕ ዝኽእል ምዃኑ ስለ 
ዝፈልጥ መናእሰይ ተጋሩ እናገደደ ብምዕጣቕ ንኻሊእ ሓዱሽ 
ኩናት ብምድላው ሰላም ከይፍጠር እናሰርሐ 'ዩ ክብል ጋዜጠኛ 
ኣርኣያ ተስፋማርያም ገሊፁ።

ጋዜጠኛ ኣርኣያ ንመራኸብቲ ሓፋሽ ከምዝገለፆ፣ ጉጅለ 
ህወሓት ክልል ትግራይ ምድራዊ ሲኦል ገይርዋ 'ዩ። መናእሰይ 
ኣብ ክንዲ ንልምዓት ምልዕዓል ናብ ኩናት እናለዓዓሎም 'ዩ 
ይርከብ ።

 ህዝቢ ኣምሓራን ዓፋርን ፀላኢ ህዝቢ ትግራይ 'ዩ እናበለ 
ዝነዝሖ ዝነበረ ናይ ሓሶት ፕሮፖጋንዳ ናብ ክልላት ኣምሓራን 
ዓፋርን ተፋናቒሎም ንዝመፁ ተጋሩ ፅቡቕ ምቕብባል 
ተገይርሎም ብሰላም እናነበሩ ስለዝኾኑ እዚ ሓሶት ፕሮፖጋንዳ 
እቲ ጉጅለ ዘቓልዕ  'ዩ ክብል ገሊፁ። 

እዚ ጉጅለ እዚ ሃገር ንምፍራስ ናብ 100 ዝፅግዑ 
ተጠቐምቲ ዩቲዩብ ብምስልጣን ዝተዛበዐ ፖሮፖጋንዳ 
ብምንዛሕ ናይ ሃይማኖትን ብሄርን ግጭት ንምፍጣር እናፈተነ 
'ዩ ዝበለ ጋዜጠኛ ኣርኣያ፤ኣብዚ ኣይንሳተፍን ንዝበሉ ድማ 
ኣብ ልዕሊኦም ግፍዒ እናፈፀመ ከምዝኾነ ብምሕባር፣ ኣብዚ 
ጉዳይ እዚ ዝምልከቶ ኣካል ስጉምቲ ክወስድ ይግባእ ክብል 
ኣተሓሳሲቡ።

ንሰብኣዊ ሓገዝ ተባሂሉ ዝኣተወ መድሓኒት ናብ ውልቀ 
ፋርማሲታት እናሸጦ 'ዩ፤ ከምኡ 'ውን ዝኣተወ ናይ ረድኤት 
እኽሊ ንቐለብ ዕጡቓት ብምዕዳል ህዝቢ ኣብ ፀገም ክወድቕ 
ብምግባሩ ህዝቢ  እናተቓወሞ ከምዝርከብ ሓቢሩ።  

 ከም ገለፃ ጋዜጠኛ ኣርኣያ፣ ህወሓት ብዝገብሮ ዘሎ 
ግፍዒ ስዒቡ ኣብዝ ሐዚ እዋን መብዛሕትኡ ህዝቢ ትግራይ 
እናተቓወሞ 'ዩ ዝርከብ ዝበለ ጋዜጠኛ ኣርኣያ፣ ብፍላይ ሓደ 
ሓደ ኣካላት እቲ ፀገም ብሰላማዊ መገዲ ክፍታሕ ኣለዎ ኢሎም  
ሓሳብ ብምቕራቦም ጥራሕ  ክቕተሉ ምኽኣሎም ገሊፁ። 

ጉጅለ ህወሓት መናእሰይ  
እናገደደ ብምዕጣቕ ንኹናት 
ብምድላው ሰላም ከይፍጠር 
እናሰርሐ ከምዝኾነ ተገሊፁ
• ዝተዛብዐ ፕሮፖጋንዳ  ዘጋውሑ 

ከምዝቖፀረ ተሓቢሩ

እዋን ተጣናኺሩ ከምዝቐፀለ ሓቢሩ። 
ኣብዚ ፍቓደኛ ዘይኮነ ብጅምላ ብምሕፋስ 

እናተኣሰረ ከምዝርከብ  ብምግላፅ፣ ከምኡ 'ውን 
ኣይነጋድልን ዝበሉ ወለዲ ብማእሰርትን ብገንዘብን 
እናተቐፅዑ ከምዝኾኑ ወሲኹ ገሊፁ። 

መንግስቲ ኢትዮጵያ 'ውን ብዛዕባ እዚ እሙን 
መረዳእታ ከምዘለዎ ግልጋሎት ኮሙኒኬሽን መንግስቲ 
ብምጥቓስ ሓቢሩ። 

ቕድሚ ሕዚ ብሰንኪ ህወሓት ናብ ክልል ኣምሓራ 
ተፈናቒሎም ዝመፁ ተመዛበልቲ ተወለድቲ ትግራይ 
ጉጅለ ህወሓት ከምዚ ዓይነት ግፍዒ ይፍፅም ከምዝነበረ 
ምግላፆም ዝዝከር 'ዩ። 

ንህዝቢ ትግራይ ዝጠቅም ትምህርትን ምርምርን 
ከምዝኾነ ንህዝቢ ከረድእዎ ከምህርዎ እናተገበኦም ለይትን 
ቐትርን ኲናት ጥራሕ እናቓነዩ ህዝቢ ናብ ዘይኸውን 
መገዲ እናወሰድዎ ‘ዮም ከብላ ገሊፀን።

እተን ፕሮፌሰር ከምዝበልኦ፤ ዝኾነ ፀገም ፈለማ 
ንኽፍታሕ እንተኾይኑ በቲ በዓል ዋና ‘ዩ ዝፍታሕ 
ተዘይኮይኑ ኣፀጋሚ ‘ዩ፤ ብምዃኑ ድማ ህዝቢ ትግራይ ካብ 
ፀገሙ ክናገፍ እንተኾይኑ ፈለማ ባዕሉ ይኣኽለኒ ጭቆናን 
ውርደትን ኢሉ እቲ ኣብ ልዕሊኡ ኾይኑ ንኽጉዳእ ዝገብሮ 
ዘሎ ኣመራርሓ ህወሓት ክድርብዮ ይግባእ።

ህዝቢ ትግራይ ቕድም ክብል ኣመራርሓ ህወሓት ካብ 
ማእኸል ዓዲ ነቒሎም ናብ ትግራይ እንትኣትዉ ዋላኳ 
ክመሓየሹ ይኾኑ ‘ዮም ብዝብልን ደቅና ‘ዮም ኢሉ ብተስፋ 
ተቐቢልዎም ምምሕያሻት እናተፀበየ እንተፀንሐ፤ ንሳቶም 
ግና እናሓደሩ ናብ ፅቡቕን ሰላምን ዘይልወጡ፤ ብዘይካ 
ናታቶም ሓሳብ ናይ ህዝቢ ይኹን ውዳበ ዘይቕበሉ በቲ 
ናታቶም ናይ ጥፍኣት መስመር ጥራሕ ዝጉዓዙ ‘ዮም ክብላ 
ተዛሪበን።

ፕሮፌሰር ሃረገወይን ከምዝበልኦ፤ እቲ እስካዕ ሐዚ 
ዝሓለፈ ማህሰይትን ፀበባን ካብ ኻሊእ ናይ ደገ ሓይሊ 
ከምዝመፀ እናገበሩ ህዝቢ ብምድንጋርን ናብ ዘይከውን 
መገዲ ጥፍኣት እናእተውዎ ፀኑሖም ‘ዮም፤ እዚ ኹሉ 
ምድንጋር ግና ናይ ባዕሎም ሓላፍነት ንዘይምውሳድን፤ 
እቲ ክገብርዎ ዝግባእ ሓላፍነት ብዘይምግባሮም ንምሽፋን 
ዝጥቀሙሉ ሸፈጥ ‘ምበር ንህዝቢ ትግራይ ሓሲቦምሉ 
ከምዘይኮነ ፀሓይ ዝወቕዖ ሓቂ ‘ዩ። ብምዃኑ ድማ 
ህዝብን መንእሰይን ትግራይ ክርድኦን ክነቅሕን ከምዘለዎ 
ኣዘኻኺረን።

”ህወሓት ሐዚ ’ውን...

መኣዲ ጥበብ

ስፖርት

ብቤት ሕትመት ብርሃንን ሰላምን ተሓቲሙ

ሄርሞን ፍቃዱ

ኢትዮጵያ ምስ  ባህሊ፣ ታሪኽ፣ ሃፍቲ ተፈጥራዊ 
ቕርሲ ዝርከበሎም ሃገራት ‘ያ ትስራዕ። ይኹን ‘ምበር 
እዞም ሃፍትታት በቲ ዝድለይ መጠን ምፍላጥን 
ምልማዕን ከምኡ ‘ውን ካፍቲ ዘሎ ሃፍቲ  ኢኮኖሚያዊ 
ተረባሕነት ናይ ምርግጋፅ ዓቕሚ ግና እስካዕ ሐዚ 
ከምዘይጠንከረ ይእመን። እዚ ንምቕራፍ ድማ 
መንግስቲ ዝተፈላለዩ ስትራተጅታት ኣቐሚጡ 
እናሰርሐ ከምዝኾነ ብዝተፈላለዩ ኣጋጣምታት  እናገለፀ 
ከምዝፀንሐ  ይስማዕ።

ኣብ ዝሓለፈ እዋን ብኣመንቲ ሃይማኖት ክርስትና 
ዝተኸበረ በዓል ልደተ ክርስቶስ ምኽንያት ብምግባር 
መላእ ነበርቲ ወፃኢ ሃገር ኢትዮጵያውያን ናብ 
ሃገሮም ንኽኣትዉን ታሪኽ፣ ሃይማኖታዊ፣ ባህላዊ፣ 
ተፈጥሯዊ ሃፍትታት ንኽጉብንዩ፤ ሃገሮም ንኽፈልጡን 
ብዝተፈላለዩ ኣማራፅታት ሓገዝ ንኸበርክቱ ብመንግስቲ 
ፃውዒት ተገይሩ ነይሩ። በዚ መሰረት ድማ ልደት 
ኣብ ሃገርና ብዝብል እቶም ዳያስፖራ ኢትዮጵያውያን 
ሃገሮም ፈሊጦም ንኻልኦት ንኸፍልጡ ዕድል ዝፈጠረ 
‘ዩ ነይሩ።

ኣዚብ ዝሓዝናዮ ወርሒ ድማ ‹‹ካብ ዒድ እስካዕ 
ዒድ›› ብዝብል ፕሮግራም ኣብ ወፃኢ ሃገራት ዝርከቡ 
ዲያስፖራታት ሰዓብቲ እምነት እስልምና ብተመሳሳሊ 
ፆም ረመዳንን በዓልን ናብ ሃገሮም ንኽኣትዉን ባህላዊ 
ሃፍቲ ቱሪዝም ኢትዮጵያ ንኽጉብንዩ፣ ኣፍቲ ዓብዪ 
መሰናድኦ ኣፍጥር ንኽዕደሙን ‹‹ምትሕግጋዝ፣ ሓድነትን 
ሕብረትን›› ዘጠናኽሩ ፕሮግራማት ንኽሳተፉ እናተገበረ 
ይርከብ። ካብ መንጎ እዞም ፕሮግራማት ኣብ ክልል ሃረሪ 
ብፍሉይ ኹነታት ዝኽበር በዓል ሹዋሊድ ይርከብ።

ባህላዊ ምግብን መስተን ሃረሪ

ብሄረሰብ ሃረሪ መግለፅታቱ  ዝኾኑ ምግብን 
መስተን ኣለውዎ።ካብ መንጎ ባህላዊ ምግብታት 
ካብ መሸላን ዕፉንን ዝዳለው ‹‹ኡኻት፣ ጡፍጡፍ›› 

እናተብሃሉ ዝፍለጡ እንጀራታት ተጠቀስቲ እንትኾኑ 
ወቃሊም፣ ሙጠበክ ፣ሰበዘይነባ ፣ ቡንቱር ፣ባጃያ፣ 
ባሃሮ፣ ኹረይባ፣ ተጠቀስቲ ዝኣመሰሉን ድማ ጥዑማት 
ምግብታት ‘ዮም። ፀብሕታት ብዝምልከት ሕልበት 
፣መረኽ ብልማድ ፀብሒ ኣባዕኸ እናተብሃለ ዝፅዋዕ 
መብዛሕትኡ ግዘ ኣብ ገዛ ተወለድቲ ሃረሪ ዘይስኣን 
‘ዩ።እዚ ፀብሒ ተፈትፊቱ ዝብላዕ ዘይኮነስ ንዓበይቲ 
ኣጋይሽ  ኣብ እዋን በዓላትን መርዓን ብቐዳምነት ካብ 
መንጎ  ዝቐርቡ ዓይነታት ምግቢ ሓደ ‘ዩ። ካብ መንጎ 
ባህላዊ መስተታት ድማ ብትኩሶም ዝስተዩ ሓሸር 
ቃሕዋ፣ቁጢ ቃሕዋ፣ዱስ ቃሕዋ፤እንትኾኑ ዝሑላት 
ድማ ዱስ ሜይ፣ ሌላው ሾርባ፣ ዝበሃሉ ‘ዮም።

ባህላዊ ኣልባሳትን መጋየፅታትን 

ብሄረሰብ ሃረሪ መግለፂ መንነቱ ዝኾኑ ባህላዊ 
ኽዳውንቲ ኣወዳትን ደቂ ኣንስትዮን ዓርሱ ዝኸኣለ 
ስርዓት ኣለዎ። ኣከዳድና ይኹን መጋየፅታት ዕድመ 
መሰረት ዝገበረ ‘ዩ። ደቂ ተባዕትዮ እስካዕ ሸውዓተ 
ዓመት ዝኽደንዎ ቐምሽ ዝመስል ኽዳን ‘ዩ። ድሕሪኡ 
ድማ ናይ እስላም ወይ ድማ ‹‹ገናፊ››ዝበሃል ፃዕዳ ስረ፤ 

ቕዲ እንግሊዝ  ዝበሃል ይኽደኑ። እናዓበዩ እንትኸዱ 
ፃዕዳ ቐምሽ (ፃዕዳ ጀለቢያ) ተኸዲኖም ኣብ ልዕሊኡ 
ኮት ይድርቡ። ኣብ ርእሶም ኢማመት ወይ ድማ 
ጥምጣም ይጥምጥሙ። ብመሰረት ባህሊ ኣብዚ ብርኪ 
እንትበፅሑ ሙሉእ ሰብ ኾይኖም ማለት ‘ዩ።

ካብ መንጎ ኣልባሳት ዝጥቀስ ጌይ ኮሎይታ (ናይ 
ሃረሪ ቖቢዕ) እንትኸውን፤ በቲ ብሄረሰብ ዝፍለጡ 
ዝተፈላለዩ ዓይነታት ቖቢዕ እንትህልዉ፤ ካብ መንጎኦም   
እቲ ሓደ ጌይኮለይታ ‘ዩ። ጌይ ኮለይታ ናይ ከተማ ቖቢዕ 
ማለት እንትኸውን  ብኣሰራርሕኡ ፃዕዳ ዝበዝሖን ኣብ 
ዝኾነ እዋን ዝግበርን ‘ዩ።

እቲ ኻሊእ እሩዝ ኮለይታ ዝበሃ እንትኸውን፤ባህላዊ 
ቖቢዕ ሃረሪ እናተብሃለ ይፍለጥ።መብዛሕትኡ ፃዕዳን 
ዝተፈላለዩ ቀለማትን ብዘለዎ ክርታት ዝተሰርሐ 
እንትኸውን፤ናይ መርዑት ቖቢዕ እናተብሃለ ይፍለጥ፤ 
ኣብ እዋን መርዓ መርዑትን ኣእሩኽትን ይደሙቁሉ።

ኣከዳድናን ኽዳውንትን ደቂ ኣንስትዮ፤ ብዝምልከት 
ምስ ናይ ኣወዳት ኣከዳድና ክነነፃፅሮ ከለና ብብዙሕ 
ቀለማት ዘጋየፀ ስሓባይ ‘ዩ ምባል ይከኣል። እተን ደቂ 
ኣንስትዮ ኣብ ዕድመ ንእስነተን ጌይ ገናፊ ዝተብሃለ 

ባህላዊ ስረ ይኽደና። እዚ ባህላዊ ስረ ኣብ ታሕቲ 
ፀቢብ ኮይኑ ኣብ ላዕሊ ድማ ኣስፊሕኻ ዝስራሕ ‘ዩ። 
እቲ ኻሊእ ልዕሊ ገይ ገናፊ ዝኽደን ቐምሽ ኣጥላስ 
ይበሃል።እዚ ኽዳን ዝኽደኑ መርዑ እንትኾኑ ኣብ ቐረባ 
እዋን ዝተመርዐወት ‹‹ሓታም›› እትበሃ ናይ ሃረሪ ጓል 
ኣንስተይትን ሓልሓሊፉ ድማ ኣዴታት እቲ ብሄረሰብ 
ይኽደንኦ ‘የን። ብዕድመ ዝደፍኣ ኣዴታት ‹‹ሽኣሽቲ 
ሸለል›› ዝተብሃለ በዓል ፀሊም ቀለም ኽዳን ይኽደና።

ብመንፅር መጋየፂ መግለፂ ብሄረሰብ ሃረሪ ዝኾኑ 
ዝተፈላለዩ መጋየፅታት ኣለዉ። ካብ መንጎ እዚኦም 
‹‹ወቅሪ›› ዝበሃል እንትኸውን ካብ ብሩር ዝስራሕ ‘ዩ። 
ወቅሪ ኣብ ልዕሊኡ ዝተፈላለዩ ዲዛይናት ዝግበረሉን 
ኣሰራርሕኡ ከም ሃብል ኣብ ኽሳድ ዝእሰር መጋየፂ  
‘ዩ። እቲ መጋየፂ ብሓደ ወገን ዝኽፈትን ዝዕፀውን 
መኽደኒ ተገይሩ ስለዝተሰርሐ ኣብ ውሽጡ ዝተፈላለዩ 
መጋየፅታት፣ ኩሕልን መንዲልን ንምሓዝ የገልግል። 
እዚ መጋየፂ ኣዋልድ ቁርዓን ተማሂረን ምስ ወድኣ 
ይገብርኦ። ኣብ ቐረባ እዋን ዝተመርዐወት (ሓታም) 
እስካዕ ትወልድ ተጋይፀሉን ናብ መርዓ እንትኸዳ ድማ 
ይገብርኦ።

ሄርሞን ፍቃዱ

ኣብ መላእ ዓለም ብቕልጡፍ ካብ መንጎ  እናዓበየ  
ዝርከብ ዘፈር፤ ቱሪዝም ስፖርት ሓደ ‘ዩ። እዚ ኢንዱስትሪ 
በቢዓመቱ ካብ 7 ነጥቢ 68 ቢሊየን ዶላር ንላዕሊ ከም 
ዝርከቦ መረዳእታታት ይሕብሩ። ውድድራት ብምድላው፤ 
ስቴዲየማትን መዘውተሪ ስፖርታትን ብምህናፅ ከምኡ ‘ውን 
ሰሓባይን መዘናግዕን ስፖርት ብምድላው ብርክት ዝበላ 
ሃገራትን ከተማታትን ተጠቀምቲ ኾይነን ‘የን። ኣብ ኣፍሪካ 
ቑፅሪ ሓደ ዝኾነ ውድድር ጎደና ጉያ ኣብ ኢትዮጵያ ምክያዱ  
ካብ መንጎ ዝህቦ ጥቕሚ ሓደ እንትኸውን፤ ብርክት ዝበሉ 
ጎየይትን ጎብነይትን ብውድድር ጉያ ስፖርት መፀውዒት 
ፍሉጣት ኣትሌታት ናብ ዝኾነት ኢትዮጵያ ክመፁ ‘ዮም። ሐዚ 
ድማ ስፖርት ማእኸል ዝገበረ ቱሪዝም ገፁ ፍልፍል ኣትሌታት 
ናብ ዝኾነት በቆጂ ዝመለሰሉን ዘበረታትዐሉን ጅማሮ ኾይኑ 
‘ዩ።

ኢትዮጵያ ብፅቡቕ ንኽትልዓል ካብ መንጎ ዝገበርዋ 
ነገራት ፈላማይ ዝኾነ ስፖርት ኣትሌቲክስ እንትልዓል በቆጂ 
ዘይትርሳዕ ስፍራ ‘ያ። ምኽንያቱ ድማ ኢትዮጵያ ብኦሎምፒክ 
ካብ መንጎ ዝኣከበቶም 58 ሜዳልያታት እቶም 18 (10 ወርቂ፣ 3 
ብሩር፣ 5ነሃስ)  በቆጂ ካብ ዘፍረየቶም ኣትሌታት ዝተመዝገቡ 
ብምዃኖም ‘ዩ። ደራርቱ ቱሉ፣ጥሩነሽ ዲባባ፣ፋጡማ ሮባ፣ 
እጅጋየሁ ዲባባ፣ ቀነኒሳ በቀለ፣ ታሪኩ በቀለ፣ ቲኪ ገላና፣ 
መስታወት ቱፋ፣ዝኣመሰላ ሻምፒዮናት ዓለም ከምኡ ‘ውን 
ኻልኦት ዓበይቲ መድረኻት ኣትሌቲክስ ዓለም ዝርከቡላ ‘ያ።

ሻምቲዮና ኦሎምፒክ ዓለምን ኻልኦት ዓበይቲ መድረኻት 

ኣትሌቲክስን ካብዛ ስፍራ ‘ዮም ተረኺቦም። ብርክት ዝበሉ 
ምሩፃትን ዝድነቑን ኣትሌታት ዘፍረየት ሐዚ ‘ውን ዓበይትን 
ተተካእትን ኣትሌታት እናፍረየት እትርከብ እዛ ናይ ፍልፍል 
ጎየይቲ  ኣቀማምጥኣን ከምኡ ‘ውን ኹነታት መነባብሩኣን 
ንስፖርት ምቹውቲ ይገብራ። ‹‹ምድሪ ጎየይቲ›› እናተብሃለት 
እትፍለጥ በቆጂ   ኣብ ሕልና ብርክት ዝበሉ ስድራ  ስፖርት 
ብምቕራፅ ታሪኻዊ ፊልም ካብ ምስንዳእ ሓሊፋ ዑደት 
ይገብሩላ ‘ዮም። ይኹን’ምበር እቲ ስፍራ ክረኽቦ ዝግባእ ሓገዝ 
ዘይረኸበ፤ ኣትሌታትን ነበርትን  ዝግበኦም ረብሓ ዘይረኸቡሉ 
ቦታ ብምዃኑ ዘጣዕስ ‘ዩ።

እዚ ስፍራ ብመግነዪ ፍሉጣት ኣትሌታት ብፍሉይ ዘካተቶ 
ዓብዪ ጉያ በቆጂ 7 ኪሎ ሜትር ተገይሩ ‘ዩ። ጎና ጎኒ ኣትሌቲክስ 
መድያብ ጎቦን ውድድራት ሳይክልን ተኻይዱ ‘ዩ።

ኣትሌታት፣ ዕዱማት ኣጋይሽ፣ ዜጋታት ወፃኢ ሃገር ፣ ሰበ 
ስልጣን መንግስቲ ኣብ ዝተረኸቡሉ ዝተገበረ ውድድር ቑፅሩ 
ልዑል ዝኾነ ነባራይ እቲ ከባቢ ተረኺቡ ድጋፍ ሂቡ ‘ዩ። ብደቂ 
ኣንስትዮ መሰረት ሄርጳ፣ ቀነኒሳ ዲቻ ፣ሃዊ ጉደታ ተዓወቲ 
ኾይኖም ‘ዮም። ብደቂ ተባዕትዮ ድማ ደጀኔ ሃይሉ፣ ቱሉ ኣበበ፣  
ብርሃ ቱሉ ተኸታቲሎም ብምእታው ካብ ቐዳማይ እስካዕ 
ሳልሳይ ዘሎ ክዛዝሙ ኽኢሎም ‘ዮም። ሰዓርቲ እቲ ውድድር 
ዝኾኑ ኣትሌታት ድማ ናይ 5 ሽሕ ብር  ሽልማት እንትረኽቡ፣ 
ኻልኣይን  ሳልሳይን ብምዃን ውድድሮም ዝዛዘሙ ድማ 4 ሽሕ 
ብር ተበርኪትሎም ‘ዩ። ብተወሳኺ ድማ ኣብ ቐፃሊ ወርሒ 
ከም በቆጂ ኹሎም ተወዳደርቲ ኣብ ኬንያ መበቆል ኣትሌታት 
ዝኾነት ከተማ ኤልዶሬት  ውድድር ኣትሌቲክስ ንኽሳተፉ 
ዕድል ረኺቦም ‘ዮም።

ነፃብራቕ ማሕበረሰብ ምብራቕ ኢትዮጵያ

ጅማሮ ማእኸል ቱሪዝም ስፖርት ኢትዮጵያ ኣብ መበቆል ጎየይቲ ከተማ በቆጂ 

ሚኒስቴር ዲኤታ ቱሪዝም ፌዴሪኢ ሰላማዊት ዳዊት፤ 
ብርክት ዝበሉ ኣትሌታት ካብዚ ምውፅኦም   ሽም ሃገሮም 
ከፀውዑ  ዓቕሚ ዘለዎም ኣትሌታት ዝዓበዩሉን ዝተለማመዱሉን 
ከባቢ ብምጉብናይ፤ እቲ ሰፍራ ጎቦ ንምድያብን ንብሽክለታን 

ምቹው ብምዃኑ ጎብነይቲ ብምስሓብ ክስርሐሉ ከምዝግባእ 
ጠቍመን። ብምዃኑ ድማ በብዓመቱ ኣብ በቆጂ ውድድር ጉያ 
ብምግባርን ስፖርት ብምንቕቓሕን ከምኡ ድማ ሰገናት ናብ 
ስፖርት ንኽኣትዉ ከም ዝስራሕ ኣብሪሀን።

